
GOMANGKANNA

 A seo ga se no dira se sengwe go lena? Ka nnete se a dira. A
re inameng bjale ka thapelong.

2 Morena, bjalo ka ge go hlagišitšwe go rena ka go pina ye ya
go ratega,OYoMogolo Gakaakang, gomme re a nagana, mosong
wo, re be re tla dira eng ge e be e se ka Wena! Gomme ge re
nagana gore O yo mogolo kudu, gomme ka gona lerato la Gago
le Go gapeleditše go tshwenyega ka rena kudu, gona soulo ya ka
ga e kgone go e amogela. Ke therešo. Ke a rapela gore O tla re
šegofatša lehono, bjale ge re eya kgojana ka tirelong, gore O tla
re ngwathela Borotho bja Bophelo, e lego kutollo ya Kriste. Ka
gore re e kgopela Leineng la Jesu. Amene.

3 Ngwanešu Ungren ke motli wa kgafetšakgafetša wa
tabarenekeleng. Gomme o dula ka Memphis, Tennessee, yena
le mmagwe, mosadimogatša wa gagwe. Gomme lapa lohle le
tla tabarenekeleng. Gomme ga ke mo kwe gantši, gobane ka
mehla go a phethesela, eupša mosong wo ke be ke ikemišeditše
go mo kwa a opela kopelo ye. O opetše ye nngwe, ye nngwe
ya bommamoratwa wa ka, Go Theoga Go Tšwa Letagong La
Gagwe.Gomme tšona ke dikoša bommamoratwa wa ka. Gomme
ke bile le monyetla wo mobotse go kopana le tatagwe, mosong
wo, lekga la mathomo nkilego ka ba le monyetla woo, monna yo
mokaone. Gomme—gomme Ngwanešu Ungren, tatagwe, a ka—a
ka se tsoge a sepela ge feela morwagwe a phela, Morris, gobane
ka nnete ba lebega go swana.

4 Gommemosadimogatšawa gagwe,mmagoNgwanešuMorris
Ungren, o sa tšo phela mengwaga ye lesometlhano ye ya mafelelo
ka mogau wa Modimo. Ka nnete o bile tšhušumetšo ye kgolo go
nna, go bona seo; go ya go kgabola diiri tša leswiswi tše a bilego
le tšona, gomme efela a swareletše go seatla sa Modimo sa go se
fetoge. E hlagiša go rena bommapale bja Bokriste, le tumelo ya
bao ba bo dumelago. Kafao, ke thabetše seo kudumosongwo.

5 Re sa tšo ba le lenyalo, lebatong la tlase. Ba babedi ba bana
ba ka ba nyalane, gomme bana ba ka go tšwa tabarenekeleng;
Billy Simpson yo monnyane wa rena le morwedi yo monnyane
wa Myers, ba bile baratani nako ye e itšego; Sharol, ee. Ba be…
Gape ke meloko mo, goba Sharol Myers yo monnyane ke yena,
go Ngwanešu Ungren le bona. Kafao, re ba thabetše, ke a bona
ba tšere lefelo la bona, morago ga go nyalana, ba ile thwi morago
go otithoriamo ya kereke, le go dula fase go theetša tirelo. Bana
bale ka mehla ba bile le lefelo la go teba ka pelong ya ka, gobane
ba be ba hlompha Lentšu kudu. Ba—ba no rata Lentšu. Ga ke
nagane gore, ka gore ke ba bitša bana ba ka, ga ke nagane ba

kaonekaone e ka ba bofe go feta bana ba bangwe. Eupša ba no
ntebelela, gomme ke—ke—ke lebelelaModimo bakeng sa bona.
6 Billy yo monnyane o be a nyaka go nyala, gomme ka gona
o be a boifa o be a tlile go swanela go ya bošoleng. Gomme go
be go le ba babedi goba bararo ba bona ka go seemo seo sa go
swana. Gomme bašemane bao ba tlile godimo go nna, le go re,
“Ngwanešu Branham, ga—ga re nyake go ba bahlokomologi goba
e ka ba eng, eupša re rata wena o kgopele Modimo.” Gomme ba
mphile motheo gore ba rata go tloga bošoleng, ge ba be ba ka
kgona; e sego gore ba be ba sa nyake go šireletša naga, ka go e
ka ba eng ba ka kgonago go e dira. Eupša selo e bile, gore ge
ba—ge ba ile, ba be ba eya go tsena magareng ga mohuta wa go
fošagala wa batho ntle kua ka go tšela (ga ke tsebe ba e bitša
eng) ya PX, goba e ka ba eng ba e bitšago, gomme ba ya ntle kua
moo basadi bale ba lepona seripa ba bego ba tšwelapele. Leo ga
se lefelo la mošemane wa Mokriste, gomme kafao Modimo o file
kgopelo ya bona.
7 Gomme bjale Billy yo monnyane o tla ka gare mosong wo,
go nyalana le Sharol yo mokaone yo monnyane, kafao re ba
thabetše. Gomme re ba kganyogela bjona bokaonekaone ka go
Mmušo waModimo, bakeng sa bona.
8 Gomme bjale ye e bile nako ye botse go rena. Re na le
klase ye botse ya Sekolo sa Lamorena mo mosong wo, kereke
ya go pakelana, kafao re thabile kudu. Gomme makga a mantši,
badiredi, go—go a re tutuetša go bona batho ba etla go go kwa.
Gobane, le a bona, ga o nyake go bolela le ditulo tše di se nago
selo, gobane ba…Re tla bolela go no swana ge go le motho yo
motee mo. Eupša efela go kwala gabotse ge o nagana, “Ge yo
motee yo a e foša, yo mongwe o tla e hwetša.” Le a bona. Gomme
e e dira go fapana, e e dira ya letago.
9 Gomme bjale, feela ka go poledišotsenelelo feela bjale, se ke,
ge re ka kgona go kitimela ka go tšona feela ka lebelo.
10 Ke kopane le Ngwanešu Boutliere ge ke etla ntle, gomme ga
se kammona ge e sa le ke lemo. Ke rile, “O be o le kae?”

O rile, “Ke be ke ba direla lepidibidi lamatena komana.”
Gomme kafao ke be ke mmotša ke timeditše tše dingwe. O

rile, “Wena?”
Ke rile, “Ga se wa fetoga nthathana.”
O rile, “Le wena ga se wa.”

11 Ke rile, “Bjoo ka kgonthe ke bokgoni bja go šoma ka batho.”
Ke rile, “Eupša, o a tseba, ke dirile. Ke tlogile go lekgolo le
masomešupa, go ya go lekgolo le masomenne tlhano, kafao ka
kgonthe ke fetogile.” Disutu tša ka tšohle, le tšona, ke tše kgolo
kudu gannyane go nna. Gomme yo mongwe o nno nkhweletša ye
tee letšatši le lengwe, gore ke kgone go e apara tlase mo; e tee ye
e bego e sa lekelele go tlogamagetleng, le go lepelela lethekeng.

12 Eupša ke—ke leka go dira bjona bokaonekaone bja ka bakeng
sa Jesu Kriste ge ke sa na le sebaka go bo dira. Gomme go tsenela
ga lena mo go kaone!

13 Ke be ke sa bolela ka kamoreng feela bjale, ke bone Moya
wo Mokgethwa wo mogolo o tloša kankere go tloga mmeleng
wa mosadi, thwi ka kua. Yena ke—yena ke mosadi go tšwa
Texas. Gomme mohumagadi o dutše kua, yo ke sego kake ka
tsoge ka bona motho wa go tšhoga kudu, mosadimogatša wa
modiredi, feela dinakwana di se kae tša go feta. Gomme Morena
o mpontšhitše pono ya gagwe a dutše kua, gomme ke mmone.
O leleditše New York, gomme o be a nyaka go ngwegela mo.
O bile le feela e tee metsotso ye mehlano, morago go bona
monnamogatša wa gagwe a sotlega ka alesa, gomme se se
hlotšego alesa e be e le kgahlego ya gagwe ka go mosadimogatša
wa gagwe. Ramaatlakamoka Modimo, o homoditše mosadi yola
a dutšego kua. O dutše, o ntebeletše bjale. Kafao, gomme gape ke
nyaka go go botša, ngwanešu, alesa ya gago e fedile. Le a bona?
Ya, o ya go fola bjale le go boela kamošomongwaMorena.

14 Bjale, ge o bona se sengwe se Morena a se dirago, o—o no se
kgone go tlatša godimo ga sona. O no nyaka go tšwelapele o eya,
go tšwelapele o eya, go tšwelapele o eya, go tšwelapele o eya.

15 Gomme, bjale, bošego bja go feta re bile le tirelo ye kgolo ya
thapelo, gomme ke mo gobotse, ke mo gokaone. Go bea diatla
godimo ga balwetši, ke selo se sebotse. Ke seo sohle se se tšeago,
nako ye nngwe. Gomme ka gona go na le bangwe bao go lego se
sengwe morago kua, seo ba—ba sa kgonego go se swara, gomme
o swanetše go hwetša motho yoo le go hwetša ntle se seo e lego
sona. Le a bona, go na le se sengwe seo se ba šitišago, se sengwe
se robetšego ka tseleng ya bona. Gomme morithi wo motee wo
monnyane o tla se rorometša go tloga.

16 Bjale, mohumagadi yomonnyane ka kua dinakwana di se kae
tša go feta, o be a tšhogile, a nyamile kudu. Moisa yo monnyane
wa go šokiša, ebile o be a sa kgone le go hwetša mohemo wa
gagwe. O be a no…[Ngwanešu Branham o hemela ka gare le
go hemela ka ntle, o katanela go hema—Mor.] gomme go no—go
no tšwelapele, le a bona.

17 Bjale, selo se o swanetšego go se dira. Kwešišo ye nnyane še, le
a bona. Ke go swara moya wa gagwe. Le a bona? Gomme ka gona
o tšweletša go yena yona kgopolo ya gago. Le a bona? Gomme o
fetola go nagana ga gago. Le a bona? Ka gona ge e dira seo, gona
o ka kgona go mmea bogare go Kriste, gomme go tloga fao a ka
kgona go ya pele. Eupša o swanetše go fetola tsela ya gagwe ya
go nagana, o a bona. A ka se kgone go e fetola yenamong. O no
kitima ka go sesasedi, gomme o swanetše go topa yeo godimo.
Bjale go ne se sengwe se sennyane fao se go fago tsoko…Se leke
go ithuta sona; se se dire. E no se dumela gomme o ye pele.

18 Lesea le lennyane lela le ka kgona bjang, le robetše mošola
ka go matsogo a mme yola, e sa le le be le hwile ge e sa le go tloga
ka iri ya senyane mosong woo, gomme feela tsela bošego bošego
bjoo, moya wo monnyane wola o be o le kae? O swanetše go ya o
hwetše moya wola le go o tliša morago. Gomme ka gona ge o o
bone godimo o etla morago, gona o ka kgona go ema ka Leina la
Morena le go o bitša. Le a bona, gona e tla direga. Eupša go fihla
o dira seo, o no senyamohemowa gago, o a bona.
19 Ga se selo—selo sa sephiri. Ke go hwetša Modimo, go
intšhetša ka ntle ga tsela wenamong le go dumelela Moya wo
Mokgethwa go go šomiša go e ka ba eng A nyakago go e dira. Yeo
ke yona. Selo se segolo, sa mpho e ka ba efe, ke go tloša megopolo
ya gago mong, le go dumelela Kriste. Ke gona e ka ba eng O e
boletšego, ge o nyaka go tseba ge eba ke Kriste goba aowa…
Maikutlo feela, e tlogele e nnoši. Eupša ge e no ba maikutlo,
tlogela ao a nnoši. Eupša ge e ngwadilwe ka Lentšung, gona ke
Modimo. Ka mehla ahlola se sengwe le se sengwe, seo moya e
ka ba ofe o go botšago, ka Lentšu. Lentšu, o se tsoge wa tloga go
tšwa go Lentšu lela; ge o dira, o lahlegile.
20 Bjale, pele re dula go fihla nako ya sekgalela, re no bolela ka
mokgwa woo, a re nong go phetla godimo ka Beibeleng gomme
re bale Mangwalo tsoko mo. Gomme ka gona re ya go…Ke
rata Lentšu la Modimo. Ke a tseba bohle re a dira. Bjale a ga
se gwa…
21 Ke be ke eya go rera, mosong wo, goba go bolela, go ruta
sekolo sa Lamorena, ka diphiri tše di utilwego tša Modimo ge e
sa le go tloga motheong wa lefase, di utollwa ka go Jesu Kriste.
Gomme ga se ka ba le sebaka go e kitimiša yohle. Ke lebetše ka
lenyalo le le tlago, kafao mohlomongwe nka—nka tšea yeo nako
ya go latela ge ke etla.
22 Bjale ke ya go bala a mangwe go tšwa mafelong a mararo ka
Beibeleng. La pele, ke nyaka go bala go tšwa go Bafilipi 1. Tema
ya 1 ya Bafilipi, go thoma ka temana ya 19, le go bala gape go
kgabola ya 22.

Gobane ke a tseba gore se se tla retologela go phološo
ya ka ka thapelo ya lena, le thekgetšo ya Moya wa Jesu
Kriste,
Go ya ka ditetelo tša ka tša tlhokofalo le kholofelo ya

ka, gore nka se lešwe hlong ka go selo, eupša gore ka
sebete sohle, bjalo kamehleng, kafao gape le bjale Kriste
o tla bonagatšwa ka go mmele wa ka, le ge e ka ba ka
bophelo, goba ka lehu.
Gobane go nna go phela ke Kriste, gomme go hwa ke

leruo.
Eupša ge ke phela ka namemg, ye ke kenywa yamodiro

wa ka: efela se ke…kgethago ga ke se tsebe.

23 Bjale godimo ka go Puku ya Baroma. Gomme re nyaka go
thoma ka go tema ya 8 ya Baroma, gomme temana ya 35, go aga
se ke nyakago go se tšeela sehlogo.

Ke mang a ka re aroganyago le lerato la Kriste? a e tla
ba ditlaišego, goba tlalelo,…ditlhomaro,…tlala, goba
tlhobolo,…kotsi,…tšhoša?
Bjalo ka ge go ngwadilwe, Gobane bakeng sa ka re

bolawa bohle…letšatši botelele; re senngwa dinku tša
go hlabja.
Feela, ka go dilo tšohle tše re feta le bafenyi ka yo a re

ratilego.
Gobane nna ke kgodile, gore e ka ba lehu, goba

bophelo, goba morongwa, goba babuši, goba maatla,
goba dilo bjale, goba dilo tše di tlago, le ge e ka ba…
Goba tša godimo,…botebo, goba sebopšamang, se ka

kgonago go re aroganya go tloga go lerato la Modimo, le
le lego ka go Kriste Jesu Morena wa rena.

24 Ka go Ditiro 2, gomme temana ya 30:
Ka gona ka go ba moprofeta, le go tseba gore Modimo

o mo enetše ka keno, gore kenywa ye matheka a gagwe,
go ya ka nama, o tla tsoša Kriste go dula teroneng ya
gagwe;

25 Bjale le ke Lengwalo le lentši, mohuta wa go dikologa go
tloga lefelong le tee go ya go le lengwe, ka Beibeleng. Eupša re
a tseba gore, ge bontši bjo bja Lengwalo bo badilwe, re ya go
hwetša se sengwe ka Kua se se yago go—go re thuša. Bjale anke
Modimo a re thuše bjale, bjalo ka ge ke rata go tšea sehlogo se,
mosongwo, bjalo ka lentšu la gomangkanna:Gomangkanna.
26 Bjale rena, ge ke be ke lebelela sehlogo se, ke ile go
pukuntšu. Ke naganne, “Eng? Yo mongwe o tšwelapele a re,
‘Yeo ke gomangkanna, therešo. Gomangkanna, ye ke yona.’” Ke
naganne, “Lentšu lela ke eng? Le ra go reng, gomangkanna?”
Gomme ke ile go pukuntšu go hwetša se le bego le se ra.
27 Webster o re ke “phethagalo ka go lonamong,
gohlokamagomo ka go maatla a lona, gohlokamagomo ga
mathomo.” Le a bona, “gohlokamagomo ka go maatla a
lona, go phethagala ka go lonamong, gomme ka kgonthe ke
gohlokamagomo,” lentšu gomangkanna.
28 Gomme ke rata go bolela se, le go tshepa gore le tla swara
mantšu a, gobane ga ke moruti yo a hlahlilwego ka go mokgwa
wa go, le tsela ya saekholotši go tliša sa go kgahla se se tla
swarago batho. Selo se nnoši ke se dirago, ke go leka go dira
bokaone bjo ke kgonago, ka baka la bagwera ba Kriste a
mphilego bona, gomme ke—ke—ke nyaka ba bone se kgopolo ya
ka e lego ka go Kriste.

29 Bjale, phihlelelo ye nngwe le ye nngwe ye kgolo e tlemilwe go
gomangkanna. O ka se phele bophelo ge o se na gomangkanna.
O ka se kgone go dira phihlelelo ntle le gore e be gomangkanna,
gobane ke kota ya mafelelo ya tlemelelo. Ke—ke lešela la go
haeka bofelong bja leeto. Ke lefelo mo o tlemeletšwego go se
sengwe.
30 Mo letšatšing le re phelago ka go lona bjale, gomme selo
se sengwe le se sengwe se thubega bjalo, ke tsagatsaga se no
rwalelwa kgole, ke nagana gore Molaetša wo e tla ba selo sa
maleba kudu, gagolo go Bakriste ge ba eya go kgabola meetse
a bona a go teba bjale. Kereke ya Bokriste e feta go kgabola
meetse a go tebatebi e bile lebaka la mengwaga ye dikete tše
pedi ya go feta. Gobane, re tla go lefelo mo go lego se sengwe
se neelwago Bokriste, se sengwe ba swanetšego go tšea sephetho
ka sona, gomme ke nagana gore kereke ya Bokriste e swanetše
go ba le se sengwe se ba tsebago ba tlemeletšwe go sona, go
e na le go no phaphamala boka letlakala godimo ga meetse,
phefo. Bjalo ka ge Beibele e boletše, “Go tšewatšewa ke phefo
ye nngwe le ye nngwe ya thuto.” Diphefo di a tla gomme di
phepheulela letlakala le lennyane ka tsela ye, gomme morago ye
nngwe phefo e a tla, phefo ya leboa, phefo ya borwa, phefo ya
bohlabela, phefo ya bodikela. O ka se tsoge wa fihla felo, ga se
wa itseparela. Bophelo bja Mokriste e swanetše go ba bophelo
bjo bo itseparetšego. Bo swanetše go ba se sengwe se—se e lego
kokwane yeo—yeo o tlemeletšwego go yona, seo se feta bophelo
bjonamong.
31 Gomme o swanetše go ba le se sengwe se o tlemeletšwego
go sona. Batho ba bangwe ba tlemeletšwe go kgwebo ya
bona. Bangwe ba tlemeletšwe go malapa a bona. Bangwe ba
tlemeletšwe go dithutotumelo. Bangwe ba tlemeletšwe go kota
ya sešole. Re ne dilo tša go fapana re tlemeletšwego go tšona.
Eupša ke a nagana, bjalo ka Mokriste, re swanetše go be re
tlemeletšwemo re tsebago go lokile, le a bona. Gobane, o ka no be
o tlemeletšwe go lapa la gago, gomme mosadimogatša wa gago—
wa gago a ka no go tlogela. O ka no be o tlemeletšwe sešoleng,
gomme o ka no bolawa. Gomme o ka no be o tlemeletšwe go
dilo e ka ba dife tša go fapana, gomme se ne bofelo. Eupša go
swanetše go ba kota ya mafelelo ya go tlemelela. Go swanetše go
ba felotsoko moo—moo motho a swanetšego go tlemelela bakeng
sa boyo bja Gosafelego. Gobane, ge o eya go bo tshepela go
mošomo wa gago, ge mošomo wa gago o fedile, go diregile. Ge
lapa la gago le tšerwe, go fedile.
32 Eupša go ne selo se tee feela se ke naganago ke kota ya
mafelelo ya go tlemelela. Gomme ke a dumela Paulo o bile le
kota ya go tlemela ka bophelong bja gagwe mo. Gomme ke rata
go—go e bolela, ge re ka e bitša ka tsela yeo, le go bolela ka kota
yela ya go tlemelela. O rile, “Go nna go phela ke Kriste, gomme
go hwa ke leruo.” Bjale, Kriste o be a le Gomangkanna ya Paulo.

E be e le kota ya go tlemelela ya gagwe. E be e le bja gagwe…E
be e le bofelo bja dingangišano tšohle. E be e le Kriste, e be e le
kota ya go tlemelela ya gagwe.
33 Paulo ga se a ba le kota yela ya go tlemelela ka mehla. O
kile a be a tlemeletšwe go sehlopha sa Bafarasei. Gomme o ile a
swanela go hlahlwa le go rutwa, gore ba kgone go mo amogela
le go mo dumela go itlema yenamong go kota ya bona. Eupša
letšatši le lengwe o be a le tseleng go theogela Damaseko, gomme
o kopane le Jesu, sefahlego ka sefahlego. Gomme go tloga fao o
ripa go tlemologa go tloga go kota ya go tlemelela ya gagwe ya
Bafarasei; gomme a itlemagape yenamong gape, gore Jesu Yo a
mo tsebilego o bapotšwe, a hwa, gomme a tsoge gape. Paulo o e
tsebile gobane o kopane leMotho. Yeo e mo fetotše thwi fao. O ile
a se sa tsoge a swana go tloga nako yeo. Ga se a no tsoge a kopana
le puku. Ga se a no tsoge a kopana le thu—thu thutotumelo. O
kopane leMotho, Jesu Kriste. “OMang, Morena?”

O rile, “Ke nna Jesu.”
34 A re naganeng ka poledišano yeo, dinakwana di se kae. Ke a
dumela Paulo e be e le monnawa phišegelo. Ka gore se e le sekolo
sa Lamorena, re nyaka go e ruta boka sekolo sa Lamorena. Paulo,
ke a dumela, o be a le wa go teba, monna wa phišegelo, gomme
fao go be go se—fao go be go se selo ka yena se e bego e le phapano
e ka ba efe go tšwa go e ka ba mang gape.
35 Baprofeta bale bohle ba be ba le motho boka re le. Beibele e
boletše bjalo. Mokgethwa Jakobo 5, “Eliya o be a le motho a na
le mafokodi bjalo ka rena,” o be a ne merotoga le metheoga ya
gagwe, matseno le matšo a gagwe, “gomme o rapetše ka phišego
gore e se ke ya na.”
36 Gomme Paulo e be e le mohuta wa go swana wa motho
boka re le. O be a ne dikgakanego tša gagwe, pelaelo ya gagwe.
Gomme o be a le monna wa go botega. O be a eya go bjo bongwe
bja sekgao sa mabodumedi a makaonekaone a bego a le gona
lefaseng. Gomme o be a eba morutiši wa sekgao seo; o rutilwe ka
tlase ga morutiši yo mogolo, Gamaliele, e bego e le yo mongwe
wa barutiši ba bagologolo kudu ba bilego le bona ba letšatši leo.
Batswadi ba gagwe ba e hlokometše, ba bone gore go be go le
se sengwe ka bophelong bja Paulo, gomme ba šoma kudu go mo
romela sekolong, gore a rutwe ka ga melao yohle ya Modimo.
Gomme, ka phišegelo ya go teba, o dumetše lentšu le lengwe le
le lengwe la yona.
37 Gomme o kwele ka mohuta wo wa batho ba legoro la fasana,
le ka fao go bilego moprofeta, wa go bitšwa, ke sehlopha sa
Gagwe, yo a tsogile ka Galelia, yo a bego a tšewa gore o dira
mehlolo le go fodiša balwetši. Eupša sekgao sa gagwe—sa gagwe
se a bego a le wa sona se be se ka se amogele Monna yo go ba
moprofeta, Jesu yo wa Natsaretha, gobane O be a sa itswalanye
le bona Yenamong. Kafao Paulo o be a sa kgone go e tšea, gobane

sekgao sa gagwe mong sa—sa batho ba be ba sa dumele ka go
Yona. Gomme bamo seboditše kgahlanong le se sebjalo.
38 Gomme Paulo, ka go botega, o naganne, “Ge selo se e se sa
Modimo, gomme kereke ya ka e re ga se sa Modimo, gona go ne
selo se tee feela go dira, ke go se fediša.” O rile, “Go se tloša
tseleng, gobane ke…e tla ba sešitiši, e tla ba sehloga, go phera,”
kgahlanong le go dumela ga sekgao sa gagwe. Kafao o phethile
ka pelong ya gagwe gore o be a tla ya ntle le go ripa “go phera,”
mo bjalo ka ge a be a go bitša, goba kereke ya gagwe e go bitša,
go tloga go sehlopha sa gagwe se sekaone sa Bafarasei.
39 Letšatši le lengwe, ka mangwalo ka potleng ya gagwe, go
tšwa go moprista yo mogolo, go swara batho bao bohle ba bego
ba le ka leemong leo, gobane yeo e be e tla ba pharomolato ye
Paulo a bego a e beile. O be a le tseleng ya gagwe go theogela
toropongkgolo ye e bitšwago Damaseko. Ba be ba ba homoditše,
tikologong ka Jerusalema. Kafao o be a—o be a kgatlile Stefano
ka matlapa, gomme Paulo o dirile gore a kgatlwe ka matlapa, o
fa bohlatse le go swara jase. Bjale o be a tla ya tlase mo le go dira
selo sa go swana, le go fediša sešitiši se segolo se.
40 Eupša e ka ba, e swanetše go be e be e ka ba ka nako
ya sekgalela, tikologong ya lesometee, iri ya lesomepedi, o
ile a rathelwa fase. Gomme ge a dirile, o lebeletše godimo
gomme fale go be go le Seetša se eme pele ga gagwe. Gomme
Segalontšu go tšwa go Seetša se, se rile, “Saulo, Saulo,” potšišo,
“o Ntlhomaretšeng?” Bjale Paulo o tsebile, goba Saulo, a ke re, o
tsebile gore batho ba gabo ba be ba latela Seetša sela sa go swana
ge e sa le ba etla godimo go tšwaEgepeta. Gomme ge…
41 A le kile la bona phetolelo ya Lamsa ya Beibele, la kgale…
Le—le leswa la kgale la Bahebere la—la Modimo ke Seetša sa
khutlotharo; bogolo goba bonnyane, se sengwe boka seo, gore
ditholanakgopolo tše tharo tša Modimo, ka go Modimohlogo yo
motee. Gomme Seetša se sa khutlotharo, boraro ka go yo Motee,
e lego Modimo yo motee, e be e le le—le leswao go Mohebere, la
Modimo, Seetša.
42 Gomme nako yeo ge Moshe a kopana le Yena ka
sethokgweng, ka gona O rile, “KE NNA,” a dula a swana, tharo;
maabane, lehono, le go ya go ile, e sa no baModimo wa go swana.
Gomme Moshe o kopane le Yena ka go sethokgwa se se tukago.
O be a le Seetša. Gomme ge A be a etilepele bana ba Israele go
tšwa lešokeng, O be a le Morongwa wa kgwerano, yo Moshe a
mmonego ka tumelo, gomme a tlogela Egepeta, a tšea kgobogo
ya Kriste go ba mahumo a magolo go feta ale a Egepeta. Ka
tumelo, Moshe o bone gore yoo e be le Kriste, Tlotšo. Gomme
Tlotšo e be e se godimo ga monna yo a itšego, eupša E be e le ka
sebopego sa Pilara ya Mollo. Le a bona?
43 Gomme ka gona Tlotšo yeo ya go swana e tlile fase mo
kolobetšong ya Gagwe, gomme e ile ka go Kriste le go dula ka

go Yena. Johane o tsebile e be e le Yena. O rile, “Godimo ga Yo
o tla bonago Moya wo o ba etilegopele go tšwa Egepeta go ya
ka lešokeng, gomme go tšwa ka lešokeng go ya ka nageng ya
tshepišo, godimo ga Yo o tla bonago sebopego se sa khutlotharo
ya Modimo se etla fase gomme se dula godimo ga gagwe, Yena ke
Yena yo a tla le kolobetšago kaMoyawoMokgethwa leMollo.”
44 Bjale Paulo o be a se a be a ba le monyetla wa go bona se
nako yeo. Eupša go no e dira therešo, go lena, Bajuda ba be ba
ganetšwa kudu go inama pele ga modingwana, goba eng kapa
eng boka yeo! Bjale ge a bone Seetša se segolo se, o tsebile gore
yoo e be e leMorena.Morena e ra “bong, taolo ya.” O—o be a ka se
no swanela go bitša feela eng kapa eng “Morena,” Mohebere yola
wa mmakgomatha, ge a tsebile gore Seo e be e le Moya. Eupša
hlokomelang, o tsebile gore Pilara yela ya Mollo ya go swana e
bile Yona ye ya go etapele batho ba gabo. Gomme ka gona o tla
morago gomme o rile, “Morena, Wena o Mang? Wena o Mang? Ke
nyaka go tseba gore O Mang. O kopane le Moshe ka leina la ‘KE
NNA.’” Eupša ke tla ema fao ka kgopolo ya bona,motsotso feela.
45 Jesu, ge A be a le lefaseng, a tloditšwe ka Yeo ye ba e bonego,
hlokomelang, O rile, “Ke tšwa go Modimo,” Moya, Seetša, Pilara
ya Mollo, “gomme Ke boela go Modimo.” Gomme O dirilwe
nama gore a hwele dibe tša rena. Ka gona ka morago ga lehu
la Gagwe, poloko, tsogo, le thotogelo, morago ga ge A rotogetše
godimo; ka matšatši a masomenne, O rotogetše godimo; gomme
ka letšatši la bomasometlhano, O boile morago ka sebopego
sa Pilara ya Mollo, magareng ga batho, gomme a ikaroganya
Yenamong, boka maleme a mollo, le go dula godimo ga mongwe
le mongwe wa bona. Gomme nako yeo bohle ba ile ba tlala ka
Moya wo Mokgethwa, gomme ba thoma go bolela ka maleme a
mangwe, ge Moya o ba file polelo.
46 Le a bona, Modimo a ikaroganya Yenamong; Modimo pele
ka go Pilara ya Mollo ye kgolo; Modimo o bonagaditšwe ka
go mmele wa motho; bjale Modimo a ikaroganya Yenamong
magareng ga batho ba Gagwe. Pilara ya Mollo e thubega, le
go dula godimo ga yo mongwe le yo mongwe wa bona, boka
malakabe a maphakga a dikgabo, maleme a maphakga a dula
godimo ga bona, maphakga a mollo, maleme a maphakga boka
mollo a dula godimo ga yo mongwe le yo mongwe wa bona.
Gomme bohle ba be ba tletše ka Yeo, gomme ba thoma go bolela
ka maleme, ka moMoya o ba filego polelo.
47 Bjale, le a bona, ga re batho ba go arogana, re swanetše go ba
ka go botee, gobane yo mongwe le yo mongwe wa rena o swere
karolo ya Modimo. Gomme re swanetše go tla mmogo, gomme ka
gona Pilara yaMollo e bonagala ka go felela, ka botlalo bja Yona;
ge Kereke ya Gagwe e dula mmogo ka mafelong a Magodimong,
ka gona botlalo bja maatla a Modimo bo ka Kerekeng ya Gagwe.
Yo mongwe le yo mongwe wa rena a swere dimpho tša semoya

le diofisi tša semoya, re tla mmogo, go tliša Pilara yela ya Mollo
morago gape.
48 Gomme Paulo o lemogile yeo go beng ya Morena, gomme o
rile, “Morena,Wena oMang, ge ke Go hlomara?”
49 O rile, “Ke nna Jesu, gomme ke go go thata go wena go raga
kgahlanong le diotledi.”
50 Gomme Paulo o ile a laelwa go tsoga le go ya tlase
mokgotheng wo o bitšwago, “Go otlologa.” Gomme go bile
moprofeta kua yo a tlilego godimo, ka leina la Anania, gomme o
bone pono, gomme a mo kolobetša. Gomme o ile tlase ka Arabia,
lebaka la mengwaga ye meraro, go ithuta Mangwalo, go bona
Pilara ye yaMollo e be e le eng ye e tšweletšego go yena.
51 Bjale re a hwetša gore Paulo, bophelo bja gagwe ka moka,
o bile le yeo bakeng sa kota ya go tlemelela. O kopane le
Modimo, sefahlego ka sefahlego, gomme o romilwe ke Modimo.
A kota ya go tlemelela! A Gomangkanna! Bjo e bile bofelo bja
dingangišano tšohle. Bjoo e bile bofelo bja se sengwe le se sengwe
go Paulo. Phenkgišano yohle, se sengwe le se sengwe se be se ile.
Ga ke tshwenyege se Bafarasei ba se boletšego, Basadutsei ba
se boletšego, goba e ka ba mang gape; o kopane le Modimo a
hlatsetšwa ke Lentšu, seo se e rarolotše! Bjoo e bile bophelo bja
gagwe kamoka. Gobane o boneModimo a bonagaditšwe, gomme
go netefaditšwe go yena gore E be e le Modimo, ka Lentšu, le ka
lebopo le sebopego se A bego a le ka sona, le ka Segalontšu sa go
kwala se se boletšego le yena tlwa se se bego se le. Bjale, seo e
be e le selo se segolo. Ga go makatše o kgonne go bolela, pele ga
a—a Agaripa, “Ga se ka hloka go obamela pono ya Legodimo.”
O be a tlemeletšwe go yona. Go be go le se sengwe sa kgonthe,
se sengwe a bego a se tseba, se sengwe se go sego mang a ka se
tšeago go tloga go yena.
52 Bjale, lehono, ge re tshepela feela go thuto, goba tse—tse tsela
ya bomakhanekhe ya—ya thuto ya go hlaloša Beibele, gona re
no ba le yona go tšwa go kgo—kgo kgopolo ya monagano. Eupša
ga go motho a nago le tokelo morago ga phuluphithi ye, go rera
Ebangedi, ntle le ge a tlile sefahlego ka sefahlego le Yona.
53 Boka Moshe, ka bokamorago bja leganata, ga go kgathale o
be a rutegile gabotse bjang, eng kapa eng e diregilego; dipoifo tša
gagwe le dikgakanego di tlogile gobane o eme godimo ga lefelo le
lekgethwa le Modimo, leo go sego motho a ka le tšeago go tloga
go yena.
54 Gommemonna gobamosadi yomongwe le yomongwe a nago
le boitemogelo le Modimo, o kopane le Pilara ya Mollo ye ya go
swana godimo ga mabala a makgethwa a pelo ya gago. “Ga go
moithutamodimo, ga go diabolo, ga go selo,” Paulo o rile, “ga go
selo sa bjale, ga go selo sa ka moso, lehu, bolwetši, manyami, se
ka kgonago go re aroganya go tloga go lerato lela la Modimo,
le le lego ka go Kriste Jesu.” Ke kota ya go tlemelela. O a tseba

se sengwe se diregile. Ga go kgathale saense e tsogetše godimo
gakaakang le go bolela se, sela, goba se sengwe, o tlemeletšwe.
Wena le Modimo le batee. O ka go wena, gomme wena o ka go
Yena. “Ka letšatši leo le tla tseba gore Ke ka go Tate, Tate ka go
Nna; Nna ka go lena, gomme lena ka go Nna.” Le tlemeletšwe
go Yena.
55 Gomme Paulo o bile le bo—bo bophelo botsengwagare go
Kriste. E bile bophelo bja go fapana go feta bjo a kilego a ba
le bjona. O kile a ba le kgopolo ya thuto; eupša bjale o na le
bophelo botsengwagare goKriste, gomangkanna. Ga go kgathale
Agaripa a bolela gakaakang, “O, o thomile go gafa, Paulo. O
lahlegetšwe kemogopolo wa gago. O, o ithutile kudu.”

O rile, “Ga ke gafe.”
56 Gomme nako yeo o tsene Agaripa mankgwetekgwete, ka
tsela ye e lego gore o fihlile a re, “O nyakile o nkgodiša go ba
Mokriste.”
57 O rile, “Ke duma ge nkabe o be o le, feela ntle…ntle le ka
mo ke lego, eupša ditlemo tše.”
58 Go go dira o dire dilo, ge o hwetša bophelo botsengwagare go
Kriste boka bja Paulo a bilego le bjona, ka setlwaedi o be o ka se
dire. Bjale lebelelang. Ka setlwaedi, monna yola o hlahlilwe ka
ohle ma—ma Mangwalo le dilo, ka setlwaedi o be a swanetše go
be a latetše lefapa le a hlahlilwego ka go lona. Eupša ge a bile…
gomme a dirile Kriste gomangkanna ya gagwe,magomo a gagwe,
nako yeo go bile bophelo bja go fapana. O dirile go fapana. O
dirile dilo bogafa, go tše a kilego a hlahliwa go di dira. Gomme
go tla dira selo sa go swana.
59 Ge kereke e ka tloga go Khansele ya Dikereke, gomme ya tla
morago le go dira Lentšu la Modimo magomo a bona, ba dira
Lentšu la Modimo kota ya bona ya go tlemelela, seo se tla e dira.
Eupša ba tlemelela godimo ga phihlelelo ya madirwa ke motho.
Gomme e tlemega go wa. Gabotse, Beibele e rile ba tla e dira.
Eupša go ya go ba Monyalwa yo a kgethilwego ge e sa le go tloga
motheong wa lefase, yo a yago go tlemelelwa godimo ga kota yela
ya go tlemelela.
60 Ke kgona go bona Bokagosafelogo bo thuba, bo etla fase
ka go nako, ge e sa le go tloga Edene. Gomme, ge Bo dirile,
fao go tlile mothalo wa Madi, tsela yohle go fihla Khalibari;
gomme go tloga Khalibari, go tlemagana le mothalo wo, gomme
bo ya go kota ya go tlemelela, Jesu. Gomme letšatši tsoko ge
A etla go tleleima ba Gagwe mong, yo mongwe le yo mongwe
yo a tlemeletšwego go magomo a le o tla tsošwa go ya ka go
Bokagosafelego. Gobaneng? Ba be ba le ka Bokagosafelego nako
yohle. Ba be ba kgethetšwepele ka Bokagosafelego. Ke bona
karolo ya Modimo. Ba be ba le ka monaganong wa Gagwe
mathomong. Gomme ge thapo ye kgolo yela e gogwa, ya mothalo
wa Madi, Seka sela ke bego ke bolela ka sona, ge se etla

godimo go tšwa lefaseng, yo mongwe le yo mongwe yo a bego
a akareditšwe ka go Madi ale o tla lahlelwa thwi godimo ka go
Bokagosafelego gape. Eupša tsela e nnoši e tla bago, e tla ba go
tlemelelwa go gomangkanna yela, JesuKriste. Ke gomangkanna!
E sego phihlelelo ya motho; eupša Modimo o Mo tsošitše go tšwa
bahung, gomme ke Yena gomangkanna. Gomme re a tseba O a
phela, gobane šo Yena o na le rena ka Maatla a tsogo ya Gagwe,
o dira selo sa go swanaA se dirilego geA be a lemo lefaseng.

61 Ke tlemeletšwe go Magomo. Bjo ke bofelo bja phegelelo
yohle. Ke tlemeletšwe go ona. Bjo ke bophelo bja ka. Ke be ke le
modiradibe ge Kriste a mphološa. Ke kopane le Sengwe. Gomme
ge e sa le Seo se tlile ka go nna, go bile—go bile phapano. Gomme
ke tlemeletšwe go sona, se sengwe le se sengwe seo ke lego sona
se tlemeletšwe thwi fao. Gomme ka gona Modimo a arogantše
bophelo bja Gagwe, gomme o ntumeletše go phela ka go Yena,
gomme Yena ka go nna, gona re tlemeletšwe. Ke…

62 Ga e dire phapano e ka ba efe se ba bangwe ba nyakago go se
dumela. Go motho ka motho, o tlemeletšwe go Yeo. [Ngwanešu
Branham o phaphatha Beibele ya gagwe—Mor.] Yeo ke magomo
a gago. Yeo ke…ye ke lentšu la mafelelo. Gomme ka gona ge
A le Lentšu, ka gona Ye e swanetše go ba lentšu la mafelelo.
Ye e swanetše go e rarolla. Eng kapa eng Ye e e bolelago, Yeo
ke thapo yela ye khubedu. Yoo ke Kriste. Gomme eng kapa
eng kgahlanong le Yeo, ga ke tsebe selo ka yona. Seo ke se re
nyakago go se tseba, ke se Lentšu le le se bolelago; gobane ke
tlemeletšwe go Kriste, gomme Kriste ke Lentšu. Le a e hwetša
bjale? [Phuthego e re, “Amene.”]

63 Gomme karolo ya Lentšu la Gagwe ye e aroletšwego letšatši
le, MoyawoMokgethwawaGagwe omo go bonagatša karolo yeo
ya Lentšu.

64 Go no swana le ge go bile morago kua go matswalo a Gagwe.
Jesaya 9:6. Gohle go theoga go kgabola Mangwalo, se sengwe le
se sengwe se boletšwego ka Yena, se phethagaditšwe. Godimo ka
go Puku ya Luka, re re ke…re e bona seo. Gomme O be a le
mafelelo, O be a le ma—O be a le mafelelo a seprofeto, le yena,
sa Gagwe. O phethagaditše seo, histori, dikoša, se sengwe le se
sengwe ka go Testamente ya Kgale, se se boletšego ka Yena, se
phethagaditšwe thwi kua. Seo se ba magomo. Seo se ba kota ya
go tlemelela ya Lentšu laModimo ka lebaka leo.

65 Gomme batho ba kgonthe ba tswetšwego gape ba lebaka
le, ba ba tladitšwego ka Moya wo Mokgethwa, ke kota ya go
tlemelela ya Lengwalo le le swanetšwego go phethagatšwa ka
go matšatši a a mafelelo. Ke magomo. Ke magomo a Modimo,
gobane ke Lentšu la Gagwe; gomme Lentšu ke Kriste, kota ya
go tlemelela. Ga go tsela ya go tloga go yona. Se sengwe se se go
swerego.

66 Bjalo ka ge ke boletše, e go dira o dire dilo ka setlwaedi o ka
se di dirego. E dirile Paulo go dira dilo tše ka tlwaelo a bego a ka
se di dire. E dirile Moshe go dira dilo tše ka tlwaelo a bego a ka se
di dire. E dira monna le mosadi yo mongwe le yo mongwe go dira
dilo tšeo ka tlwaelo ba bego ba ka se di dire. Ke se sengwe seo
o—o tsemilwego bogare bja sona. Ke se sengwe, Ke sekgwahliši
sa gago. Se bjalo ka…
67 Ke sekgwaparetšo sa sekepe. Sekepe se tlemeletšwe go
sekgwaparetšo, ka nako ya ledimo. Gomme ge Kriste e le
gomangkanna ya gago, o tlemeletšwe go Yena. Ka nako ya
bothata, sekepe, ge o se tlogela se tšokatšoka, se tla robega
kgahlanong le ma—ma—ma—mamaswika. Eupša se ba se dirago,
ba lahlela sekgwaparetšo. Sekgwaparetšo se gogoba go fihla se
ngaparela ka go leswika la motheo. Gomme sekepe se tlemelelwa
go sekgwaparetšo. Ke gomangkanna go sekepe.
68 Gomme Mokriste yo a tswetšego gape o tlemeletšwe go
Kriste, gomme Beibele ke sekgwaparetšo. Ke selo se re
tlemeletšwego go sona. Anke mekgatlo, anke selo sa go fapana,
anke saense, anke barutiši ba bolele e ka ba eng ba nyakago. Ge
feela Lentšu lela le se bolela le go se tshepiša, re tlemeletšwe go
Leo. Go ne se sengwe se ka se re šuthišego go tloga go lona. Yeo
ke nnete. Mokriste wa go tswalwa ka kgonthe, ba dula le Lentšu
lela. Ge Le re dira go dira selo se se itšego, le tsela ya go se dira,
yeo ke tsela ye o swanetšego go se dira. Ga go kgathale se e ka
ba mang gape a se bolelago, Seo ke se Modimo a se boletšego. Re
tlemeletšwe go Seo, bophelo botsengwagare goKriste.

Kriste, gape, o bjalo ka Naledi ya Leboa.
69 Le a tseba, lefase le a dikologa. Gomme dinaledi, ka kgonthe,
ye tee le e bonago bjalo ka naledi ya mantšiboa, gape ka naledi
ya moso. Lefase le no dikologa go ya go yona. Eupša le šuthela
kgole le dinaledi tšela, tšohle eupša naledi ya leboa. Bjale o ka se
bee khamphase ya gago godimo ga naledi ya mantšiboa gomme
wa ya le ge e ka ba kae, gobane moso wa go latela, eng? O ka go
naledi ya mantšiboa ka bodikela, gomme moso wa go latela o ka
bohlabela. O a bona, o ka se kgone go e dira. Eupša o ka kgona
go e bea godimo ga naledi ya leboa, amene, gomme e mo swara
bogare go hwa. O tla ntle.
70 Gomme seo ke se bophelo botsengwagare go Kriste bo lego.
Ge o timetše, Yena ke Naledi ya Leboa ya gago. Gona, ge A le
Naledi ya Leboa, Moya wo Mokgethwa ke khamphase ya gago,
gomme khamphase e tla šupa feela go Naledi ya Leboa. E ka
se šupe go thutotumelo goba kereke ya leina. E ka se šupe go
maikutlo, goba e ka ba eng e lego yona. E swara go iketla go
Naledi ya Leboa. Yena ke Naledi ya Leboa ya gago. Ge o timetše,
o ka no šutha le dikereke tša maina, le dilo boka tšeo. Eupša
khamphase, Moya wo Mokgethwa, o tla go šupa go otlologa go
Lentšu, e legoKriste, le go go swara go iketla. Tlemelela goLeo.

71 Bjale ge go ka be go se naledi ya leboa, motho a ka be a kile
a hwetša bjang tsela ya gagwe ka lewatleng la kgudi? Go ka reng
ge go ka be go se Moya wo Mokgethwa go šupetša go Lentšu la
Modimo, go Le bonagatša le go Le netefatša, re be re tla dira eng
ka go iri ye?MoyawoMokgethwa o šupa feela go Lentšu. “Motho
a ka se phele ka borotho bo nnoši, eupša ka Lentšu le lengwe
le lengwe.” E sego karolo ya Lentšu; eupša Lentšu le lengwe le
lengwe, Lona lohle. “Lentšu le lengwe le le lengwe leo le tšwago
molomong wa Modimo,” leo ke le motho a phelago ka lona. Ke
Yena gomangkanna ya gago ka bophelong bja gago, gape ke Yena
Naledi ya Leboa ya gago.
72 Le a tseba, re swanetše go ba le sengwe, sengwe, go rarolla
bofelo bja mokatano.
73 Le a tseba, go be go le nako yeo ge mekgwa ya tafoleng e
be e ithekgile godimo ga se mosadi a se boletšego. Ke a dumela
leina la gagwe e be e le Emily Post. Nka no ba phošo ka leo. Ke
a nagana ke nnete, Emily Post. Ga ke kgathale ge Emily Post a
rile, “Topa thipa ya gago gomme o je di—di dinawa ka yona,”
yeo e be e le mekgwa. Gobaneng? O be a le gomangkanna wa
mekgwa ya tafola. Yeo ke nnete. Ge a rile, “Di je ka diatla tša
gago,” o di ja ka diatla tša gago. Gobaneng? Setšhaba se se mo
dirile gomangkanna, gomekgwa ya tafola. Ee,mohlomphegi.
74 Go bile nako ge Jeremane e bile le go—go gomangkanna,
gomme yeo e be e le Hitler. E be e le gomangkanna. Ga ke
kgathale se le ge e ka ba mang gape a se boletšego, ge Hitler a
rile, “E dire,” o a e dira. Bokaonekaone o e dire. Yena ke lentšu
la mafelelo. Hitler o be a le.
75 Go bile nako ye Roma e bilego le gomangkanna, gomme yeo
e be e le Mussolini, mmušanoši. Monna o otletše motsotso o tee
pejana bakeng sa gagwe, o mo thuntše ka koloing ya gagwe le go
mo gogela ntle, a re, “Ga se nke ka re motsotso pejana, ke rile
eba mo ka nako.” Gomangkanna! Eng kapa eng a e boletšego, ba
be ba swanela go e dira. E swanetše go retologa. O rile o be a tla
dira lefase ka moka le retologe ka lentšu la gagwe. Le retologa
ka Lentšu la Modimo!
76 Go bile nako ye Egepeta e bilego le gomangkanna. E be e le
Farao. Ke ile tlase Egepeta nako ye nngwe, go no bona mafelo
ale. Gomme o swanela go epa fase dikgato tše masomepedi go
hwetša diterone tšeo ba bego ba dula godimo ga tšona, mmušiši
wa Roma; ge ke be ke le ka Roma le tlase ka Egepeta.
77 Le a bona, yohle e boetše morago go lerole la histori, gobane
e be e le mohuta wa go fošagala wa gomangkanna. Yeo ke nnete.
E fošagetše. E šitilwe. E be e le digomangkanna tša madirwa ke
motho. Gomme gomangkanna ye nngwe le ye nngwe ya madirwa
ke motho le phihlelelo ye nngwe le ye nngwe ya madirwa ke
motho e swanetše go ya lerweleng. Di swanetše go ya lerweleng.
Ke mohuta wa go fošagala, kafao e a šitwa.

78 E no nagana ka setšhaba sa rena. Ge re tsena bothateng,
ge yo mongwe a dira se sengwe, gomme ba se leka ka go
mohlomongwe kgo—kgo kgorotsheko ye nnyane ya toropokgolo,
kgorotsheko ya maphodisa, morago se ya pele, le pele, gomme
mafelelong se tla goKgorotsheko yaGodimo. Bjale, Kgorotsheko
ya Godimo ke gomangkanna ya setšhaba. Ye e a e rarolla. Bjale,
ka Canada, bagwera ba rena go tšwa Canada ba ka kgona go ya,
go tloga Canada, go ya go Kgošigadi. Eupša ka United States,
ke Kgorotsheko ya Godimo. Yeo ke gomangkanna. Dinako tše
dingwe ga re rate diphetho tša bona, eupša re swanetše go se
theetša go le bjalo. Ee, mohlomphegi. Ga re dumelelane le sona,
ga re rate sephetho nako ye nngwe, eupša ke gomangkanna ya
setšhaba se. Setšhaba se tlemeletšwe go yona. Ke mafelelo a
dingangišano tšohle. Ge Kgorotsheko yela ya Godimo e re, “O
na le molato,” o na le molato. Re swanetše go ba le yona; ga re,
ga re ne setšhaba. Go ka reng ge re be re se ne e ka ba eng boka
yeo?Nnete. Go na le gomangkanna go se sengwe le se sengwe.
79 Go na le gomangkanna ka go papadi ya kgwele. Yoo ke
malokwane. Nnete. Gomme ge a re, “Ke nno,” ke ye e lego
yona. Ga go kgathale se o se bolelago, se ke se naganago, tsela
ye ke e bonego, tsela ye o e bonego. Ke se a se boletšego. Ke
gomangkanna. Ge a re, “Nno,” o swanetše go dumelelana le yona,
gobane ke tsela ye e yago go ngwalwa godimo, “nno.” Go ka reng
ge go be go se malokwane, bjale ke mang a bego a tla nepa? Yo
motee o rile, “ke nno,” yo mongwe o rile, “e be e se nno; e bile
kgwele, e bile…” Gobaneng, o be o tla ba le mpilobilo. O be o
ka se tsebe o dire eng.
80 Go swanetše go ba felotsoko mo lentšu la yo mongwe e
lego makgaolakgang. Amene. Ke ikwela gabotse ka kgonthe
gonabjale. Letago! Haleluya! Go swanetše go ba se sengwe seo
e lego makgaolakgang. Ke thabela seo kudu. Oo, bjale, go ne yo
mongwe a ka kgonago go re, “Ke sebe,” goba, “Ga se sebe.” Ke
thaba kudu ka seo. Ke thabela gomangkanna. Ga go ngangišano,
ga go hlokege ngangišano. Malokwane o rile, “nno,” ke yeo e
lego yona; o marake godimo ka monaganong wa gago, “ke nno,”
gomme o ye pele. Ge Modimo a bolela eng kapa eng, ye ke tsela
ye se lego! Ga go hlokege go ngangišana ka sona. Ke se se lego. O
boletše bjalo. Yeo ke gomangkanna ya Mokriste, ke gore ge a le
Mokriste. Modimo o rile, “Se dire ka tsela ye,” yeo ke tsela ye se
swanetšego go dirwa. Ga go ngangišano, “Gabotse,” e re, “e be
e le…” Ga go selo ka yona. Modimo o boletše bjalo, seo se a se
rarolla! Yeo ke gomangkanna gomodumediwa kgonthe. Ya.
81 Go ka reng ge go be go se sengwe boka seo, re be re tla ba
kae? A Methodist e be e tla ba gabotse, Baptist, Presbyterian,
Lutheran, goba ke eng e bego e tla ba gabotse? Le a bona, re be
re tla ba, ke lebaka leo le—le bego le tla ba le mpilobilo. Gomme
leo ke lebaka. Ba tlemologile go gomangkanna yela, ke ka baka
leo ba lahlegago le dinaledi tše dingwe tše.

82 Eupša go ne gomangkanna. Go swanetše go ba
gomangkanna. Go swanetše go ba le gomangkanna. Gomme
go na le gomangkanna. Yeo ke Lentšu. Gomme se ba bangwe ba
se bolelago, ga se tshwenye. Ee, mohlomphegi.
83 Bjale, ge re be re se nemalokwane ka go papadi ya kgwele, yo
mongwe le yo mongwe o be a tla be a goga moriri wa yo mongwe
seng, le go baka le go lwa. Le a bona? Ke lebaka leo re hlokago
gomangkanna ka go Bokriste, go emiša go goga moriri mo, le go
baka le go lwa. Le a bona? Lentšu le e boletše, gomme seo se a e
rarolla. O se tšee go ya go Lona goba go tšea go tšwa go Lona. E
no Le tlogela ka tsela ye Le lego.
84 Le a tseba, go ne gomangkanna go sephethephethe, yeo ke
lebone la go emiša, leswao la sephethephethe. Go ka reng ge
mosong wo mongwe le sa šome? Oo, nna! A o kile wa tsena ka
go ye nngwe ya tšona? Ke dirile. Ntle le pelaelo, mootledi e ka ba
mang o dirile. Go ka reng ge lebone lela la go emiša le sa šome?
Gona yo mongwe le yo mongwe o a baka. Ba otlela godimo kua,
gomme yo motee o re, “Ke bile mo pele,” yo mongwe o re, “Anke
ke go botše se sengwe, ke swanetše go fihlamošomong!” Oo, nna!
Bona basadi ba betša dipuku tša potla, gomme banna ba elwa
ka matswele, gomme o bolela ka mpilobilo! Fao go swanetše go
ba gomangkanna, se sengwe se re, “Ye ke nnete,” gomme yeo ke
yona. Ge lebone lela le rile, “ema,” le ra go ema. Ge le re, “tloga,”
le ra tloga. Ge e se yona, o bothateng.
85 Gomme ke tsela ye e lego ka bophelong bja Bokriste. Go ne
lefelo la go ema, gomme go ne lefelo la go ya. Lentšu la Modimo
ke gomangkanna yeo. Yeo keKriste. Ee,mohlomphegi. Ge o…
86 Ge maswao a sephethephethe a se a gotela, gona re ba le go
ema ga sephethephethe. Gomme ke nagana ke seo re nago le sona
godimo kua ka go khutlotlhano ya bodumedi lehono; go ema ga
sephethephethe, ga baitirabadumedi, basedumele, le se sengwe
le se sengwe se ememmogo. O no ba le go ema ga sephethephethe.
Gobaneng? Ga ba ne gomangkanna. Yo motee o re, “Gabotse,
rena re…Rena re gomangkanna.” Yo mongwe o re, “Rena re
gomangkanna.”
87 Modimo ke Gomangkanna. O rile, “Anke gomangkanna ye
nngwe le ye nngwe, ka mokgwa wo mongwe ntle le ya Ka, e
be maaka. Ya Ka ke Therešo!” Kafao, go na le gomangkanna
go Bokriste. Yeo ke mafelelo a dingangišano tšohle. Beibele e
boletše bjalo, seo se E dira nnete. Ee, mohlomphegi. Go swanetše
go ba gomangkanna ka go se sengwe le se sengwe.
88 Bangwe feela boka dikereke lehono, bontšintši dikereke di
na le gomangkanna tša tšona beng. Ye nngwe le ye nngwe e na
le ya yona, sengwe boka matšatši a baahlodi, yo mongwe le yo
mongwe o dirile ka tsela ye a nagannego go be go lokile. Eupša
ga se gwa loka. Le a bona, ke geLentšu laModimo le baprofeta ba
be ba se gona. Lentšu ke gomangkanna. Ba bile le gomangkanna

ya bona beng. Yo mongwe le yo mongwe ba re ke bona Therešo
le tsela, “Rena re Therešo le tsela.”
89 Eupša Jesu o rile O be a le Therešo le Tsela, “Therešo, Tsela,
le Seetša.” A ke nnete? [Phuthego e re, “Amene.”—Mor.] Gabotse,
gona, Yena ke Lentšu, kafao go na le gomangkanna. Gomme
bogomangkanna ba dikereke tša maina, ga go selo go yona; ke
phošo, e tlogele e ye.
90 Bjale, motho o dira gabotse mahlong a gagwe mong, eupša
Modimo o na le tsela ya gagwe go e dira. Le a bona, ge Modimo le
Lentšu la Gagwe le baprofeta ga Gagwe ba be ba se gona, motho
yo mongwe le yo mongwe o dirile feela ka mo a bego a nyaka
go dira.
91 Gomme seo ke se se bilego ka go letšatši le, yo mongwe le
yo mongwe o re, “Ke—ke nna wa ye.” A o Mokriste? “Ke nna
Mopresbyterian.” A o Mokriste? Ke a le botšiša. Mosetsana yo
mongwe o rile, “Ke go fa o kwešiše, ke tshuma kerese bošego bjo
bongwe le bjo bongwe.” Monna yo mongwe o rile, ka mothalong
wa thapelo, ke mmotšišitše ge eba o be o le Mokriste, o rile, “Ke
nna Moamerika. A o ka thoma!” Boka e na le e ka ba eng go dira
le Bjona. Le a bona, ba tlemeletšwe go setšhaba. Yo mongwe o
tlemeletšwe go mokgatlo, dithutotaelo.
92 Eupša Mokriste go ra “go swana le Kriste.” Gomme tsela e
nnoši go wena go swana le Kriste ke ge Kriste Lentšu a e ba ka
go wena. Yeo ke gomangkanna. Ya. Ke bone se pele ke sokologa,
gomme ke a thaba Modimo o ntshwere pele kereke e be e ka dira.
Kafao ke tsebile ge ke…
93 Modiredi yo mokaone wa Baptist, Ngwanešu Naylor, o ka
Letagong lehono, o tlile tlase, o boletše le nna. Gomme, oo, go
batho ba bantši ba ba boletšego le nna ge ke—ke be ke leka
go hwetša Modimo. Moreri wa The Seventh-day Adventist o be
a nnyaka go ba tšoena, le go ya pele. Eupša ke bone gore ge
ke be ke e ya go ba Mokriste, nka—nka se kgone go re, “Bjale
ke nna Moseventh-day Adventist.” Bjale, seo se lokile. “Ke nna
Mobaptist.” Go lokile, le a bona, eupša ke ile ka swanela go ba
le se sengwe sa nnete kudu go feta seo. Ke—ke be ke sa kgone go
tshepa, gobane ye nngwe le ye nngwe ya tšona e be e tšokatšoka.
94 Ke naganne, “Go na le yo mongwe felotsoko, o swanetše go
ba le se sengwe se e lego therešo, felotsoko.”
95 Kafao ke be ke hloka gomangkanna, kafao ke tšere e tee,
Lentšu la Modimo. Kafao ke badile ka Lentšung gore O be a le
Lentšu, Mokgethwa Johane 1. “Gomme godimo ga gomangkanna
ye, Ke tla aga Kereke ya Ka.” Um-hum. Yeo ke nnete. Kafao ke
Mo tšere Lentšung la Gagwe. Kutollo 22:19 e rile, “Mang kapa
mang a ka ntšhago Lentšu le tee go tšwa go Ye, goba a oketša
lentšu le tee go Yona.” Yeo ke gomangkanna. Ao ke mafelelo a go
katana gohle. Le ke gomangkanna. “Mang kapa mang a ntšhago
e ka ba eng go tšwa go Lona, goba go oketša e ka ba eng go Lona,”

Modimo o rile, “Ke tla no ntšha karolo ya gagwe go tšwa Pukung
ya Bophelo,” kafao Leo le swanetše go ba gomangkanna. Gomme
Jesu o boletše gore, “Motho a ka se phele ka borotho bo nnoši,
eupša ka Lentšu le lengwe le le lengwe.” Ka gona ke tsebile lona
“Lentšu le lengwe le le lengwe” le le swanetše go ba. Le rile,
“Molao godimo gamolao, le mothalo godimo gamothalo.” Yeo ke
tsela ye Le swanetšego go tla, feela kamoLe ngwadilwego.
96 Kagona O rile, “Ge le dula ka go Nna,” Yena ke Lentšu,
“Mantšu a Ka a dula ka go lena, le ka kgona go kgopela se le
se ratago.” Ke tsebile nako yeo ge Bokriste e be e le Lentšu la
Modimo. GommeO be a le Lentšu; gomme ka go amogela Lentšu,
Lentšu le phetše ka Yena, ka gona ke a tseba, “Ge le dula ka
go Nna, le Lentšu la Ka ka go lena, kgopelang se le se ratago.”
Gomme ge o le ka go Lentšu le karolo ya Lentšu, o tla kgopela
feela se Lentšu le go botšago go se kgopela. Tseba letšatši le o le
phelago, kagona, gomme kgopela ka tshwanelo.
97 Kafao ka gona,morago go thuto, go dira…Gobolela se bjale
ka sebele, eupša ke tlemeletšwe. Ke tlemeletšwe go Jesu Kriste,
go Yena, ka Lentšu laGagwe. KeYena gomangkanna ya ka.
98 Ke hweditšwe gore dikereke tšohle tše tša maina le dilo di
bile le gomangkanna ya tšona. Ye nngwe le ye nngwe, ye nngwe
le ye nngwe, di na le gomangkanna ya tšona beng.
99 Katoliki, ge mopapa yola a bolela se sengwe, seo ke yona.
Yeo ke gomangkanna ya kereke ya Katoliki. Ga ke tshwenyege se
moprista a se bolelago, se pišopo a se bolelago, se mokhatinale
a se bolelago; ge mopapa a se bolela, seo ke yona. Yeo ke
gomangkanna. Ke go nepagala.
100 Ka go kereke ya Methodist le tše dintši tša dikereke
tša maina tša Maprotestant, se pišopo a se bolelago, yeo ke
gomangkanna. Yeo ke phetho. Se thutotumelo e se bolelago, seo
ke gomangkanna.
101 Ka go Mapentecostal, ke seo mookamedi kakaretšo a se
bolelago, ge eba o ka kgona go ba le motho yo bakeng sa
tsošeletšo, goba aowa. Yeo ke gomangkanna. O ganetša mantšu
a gagwe, o ragelwa ka ntle ga mokgatlo. Le a bona, Lentšu ga le
tšeelwe hloko le gatee. Le a bona? O hwetša digomangkanna tše,
yomongwe le yomongwe o na le gomangkanna ya gagwemong.
102 Eupša, le a tseba, ga ke bolele se go nyefola. Ke se bolelela
therešo. Ke ikwela boka ka tsela yela Paulo a dirilego, ge a rile,
ka go Ditiro 20:24, “Ga go le se setee sa dilo tše se ntšhikinyago.”
“Ke ikemišeditše go se tsebe selo magareng ga lena; eupša
Jesu Kriste, gomme Yena mmapolwa.” Ga ke tshwenyege ka
digomangkanna tše, ge eba ke mopapa, pišopo, goba mookamedi
kakaretšo, goba mokhanselara, goba tshepedišo, goba e ka ba
eng e lego, ga go le setee sa dilo tše se ntšhikinyago. Ga ke
kgathale ge ba re, “Gabotse, re—re ka se diriš-…”Seo ga se dire
phapano ya nthathana. Ke ikemišeditše go se tsebe selo eupša

Jesu Kriste, Lentšu la Gagwe le dirilwe go bonagala magareng
ga rena. Ke tlemeletšwe go Leo. Leo ke sekgwaparetšo sa ka. Ke
kgwapareditše ka go Leo.
103 “Ge e sa le ke…” Paulo o rile, “Ge e sa le ke kopana le Yena,
mo tseleng, ke retologile. Ke ile…Onkotlolotše.”
104 Nna, O nkotlolotše bjang! A go otlolla mo A go dirilego
godimo ga ka. Eupša ge e sa le A nkotlolotše, ke tlemeletšwe go
Lona. Ke bone Lentšu e be e le Therešo, se sengwe le se sengwe
kgahlanong le Lona e be e le phošo.
105 Le a tseba ke eng? O bile le morero ka go mphološa. O bile
le morero ka go go phološa. Gomme ke ikemišeditše, ka thato ya
Gagwe, go dira thato ya Gagwe. Lebaka le A e dirilego, ga ke
tsebe gobaneng A e dirile.
106 “E sego go oketša go Lona goba go tšea go tšwa go Lona!”
Bjalo ka ge ke boletše, Kutollo 22:19 e rile o se ke wa e dira. Ge
A le gomangkanna wa rena, go ka se kgone go ba ka mokgwa wo
mongwe. Ga go ka tsela go yona go ba ka mokgwa wo mongwe.
O swanetšwe go ba gomangkanna, Lentšu lamafelelo.
107 Le a tseba, go be go le dimilione ka sebeng ge ke phološwa.
O bile le morero ka go mphološa. Ke nna learogi magareng ga
baena, makga a mantši; go dumela ka go kgethelopele, peu ya
sephente, kolobetšo Leineng la Jesu Kriste, le dilo tše dingwe
tšohle tše tšeo di bonalago go ba…le dipono, le maatla a
Kriste a bušitšwe morago, le go ahlola mekgatlo le dilo. Ke
nna learogi, eupša O bile le lebaka go mphološa, lebaka la go
e dira. O mphološitše ge go be go le dimilione tša ba bangwe
ka sebeng, eupša O mphološitše ka lebaka tsoko. Go be go le
monna wa go rutega, go be go le monna wa setswerere, go be
go le baithutamodimo, go be go le dipišopo le dingaka, le go ya
pele, ka tšhemong, ge A be a mphološa, eupša O mphološeditše
lebaka tsoko.
108 Gomme ke a bona Lentšu ke gomangkanna, gomme ke
tlemeletšwe go Lona, gomme ke ikemišeditše nka se tsebe selo
gape eupša Jesu Kriste, gomme Yena mmapolwa. O bile le
lebaka la yona, gomme ke ikemišeditše go swara lebaka leo.
Ga go kgathale se e ka ba mang gape a se bolelago, ga ke ba
kgaole kopanelong goba go ba rola dihlora, eupša ke tseba yo ke
tlemeletšwego go yena. O nnyakile ka mokgwa wo. O bile le nna
ka mokgwa wo. Ke dirilwe ka mokgwa woo bakeng sa morero.
Ke ile ka swanelwa go dirwa ka maboleng ohle a, le go ya pele,
le tšohle tše di se nago mohola, gore A e epolle go tšwa go nna,
a bee Sengwe ka kua; seo e bile Lentšu la Gagwe. Gomme ke
ikemišeditše nka se tsebe selo gape eupša Kriste.
109 Lehu la Kriste e bile gomangkanna. E bile gomangkanna. E
bile bofelo bja poifo yohle go bona ba ba bego ba boifa lehu. Lehu
la Gagwe ke gomangkanna, gona.

110 Batho ba boifa lehu. Ebile le Jobo o be a boifa lehu. Eupša ge
a bone pono! O tsebile se sengwe le se sengwe se be se ile; lapa
la gagwe, bana ba gagwe—ba gagwe. Ebile le mosadimogatša
wa gagwe o be a mo hlanogetše, gobane monkgo wa gagwe—wa
gagwe wa dišo tša gagwe—tša gagwe; gomme o be a a dutše ka
ntle ga ntlo ya gagwe, godimo ga sethobolo sa molora, a ngwaya
dišo tša gagwe—tša gagwe. Gomme mosadimogatša wa gagwe
ebile o rile, “O reng o sa rogeModimo, gomme o hwe lehu?”

O rile, “Wena o bolela bjalo kamosadiwa lešilo.” Le a bona?
111 Morago ge Elihu a boletše le yena…Amangwe a matšatši a,
ke nyaka go le tlharamollela leina lela, Elihu, gomme ke le laetše
e be e ke Kriste.
112 Ge a bile le boemo bjo, gomme se sengwe le se sengwe se be
se ile kgahlanong le yena, nako yeo o bone pono ya Yena Moloki.
O be a nyaka go hwetša Monna Yo a bego a ka kgona go ema
makgatheng bakeng sa gagwe; a bee diatla tša Gagwe godimo ga
motho wa modiradibe le Modimo yo Mokgethwa, le go ema ka
tseleng. Gomme Modimo o mo dumeletše go E bona, mengwaga
ye dikete tše nne kgole. E be e le gomangkanna ya gagwe. O
phagametše godimo le go itšhikinya yenamong. Haleluya!
113 Ge motho a boifa go hwa, phagamela godimo gomme o
itšhikinye wenamong, lebelela ka Lentšung gomme o bone se
pono ya Modimo e lego sona.
114 O bone pono yela, o rile, “Ke a tseba Molopolodi wa ka o
a phela, gomme ka matšatšing a mafelelo O tla ema godimo ga
lefase le. Gomme ke itlemelela nnamong godimo ga yona! Le ge
diboko tša letlalo di senya mmele wo, efela ka nameng ya ka ke
tla bona Modimo: Yo ke tla mmonago nnamong. Ke tlemeletšwe
go yona,” o boletše. O e bone. E be e le tshepišo yaModimo.
115 O lebeletše go kgabola melao ya tlhago. Bjalo ka ge ke be
ke le botša ka gosakgaotše ga molao wa tlhago, gosakgaotše ga
Lentšu, gosakgaotše ga tiro yaModimo, se sengwe le se sengwe ke
gosakgaotše. O botšišitše, ka go Jobo 14. O rile, “Go ne kholofelo
ka go mohlare, ge o ehwa; letšoba, ge le ehwa; le go ya pele.
Eupša,” o rile, “motho o robala fase, gomme a neela moya, o a
senyega. Barwa ba gagwe ba tla go mo hlompha, ga a e bone.
Oo,” ka gona o rile, “ge O tla nkuta ka lebitleng, wa nkuta kgole
le go mpoloka ka lefelong la sephiri, go fihla bogale bja Gago bo
fetile!” O be a boifa lehu.
116 Eupša ge a bonetšepele, go beng moprofeta, o bone tsogo
ya Jesu Kriste, o goeleditše ntle, “Molopolodi wa ka o a
phela!” Šetšang, oMmiditše, “Molopolodi.” Šetšang. “Ke a tseba
Molopolodi wa ka o a phela, gomme ka matšatšing a mafelelo
O tla ema godimo ga lefase; le ka morago ga ge diboko tša
letlalo di senya mmele wo, efela ka nameng ya ka ke tla bona
Modimo.” Modimo le Molopolodi e be e le selo sa go swana,
Modimo le motho ba dirilwe o tee. “Ke tla bona Modimo; Yo ke

tla mmonago nnamong, mahlo a ka a tla bona, gomme e sego yo
mongwe.” Amene.

117 Ga se yo mongwe gape eupša Molopolodi yola, Modimo, ke
Yo mahlo a ka a tla mmonago. Ke Yena gomangkanna. Ke Yena
gomangkanna. O ntšha dipoifo tšohle go tšwa go lehu. O tšea
dipoifo tšohle.

118 Ka go Bahebere, tema ya 2, temana ya 14 le 15, šetšang. O
tšere lebopo la motho, go hwa boka yo motee, bakeng sa bohle. O
tšere lebopo la motho. Molopolodi yo o tlile fase gomme a dirwa
motho, gore A kgone go hwa, Motho yo motee, bakeng sa bohle.
Oo, O e dirile bjang? Modimo o bile motho bakeng sa eng? Go
lefa kotlo ya motho.

119 Eupša, mosong wa Paseka, O tlile pele ka dikgonyo tša
lehu, hele, le lebitla. Amene. Modimo, Yo a kgonnego go hwa
sefapanong, gomme mabitla ga se a kgona go Mo swara; ga go
selo, hele ga se ya kgona go Mo swara. Ga go selo se kgonnego
go Mo swara. O tsogile. O bile le dikgonyo. O tsogile, Mofenyi,
gobane O fentše mmogo lehu, hele, lebitla. Ge A be a le lefaseng,
O fentše bolwetši. O fentše se sengwe le se sengwe. O fentše
ditumelokhwele. O fentše se sengwe le se sengwe se bego se le
fao go fengwa. Gomme o tšwetše ntle le lehu, hele, le lebitla,
dikgonyo di lekaleka lethekeng la Gagwe; gomme a rotogela
Godimo, gomme o file dimpho go motho, le go boa morago ka
Letšatši la Pentecost le go di neela godimo go Petro, go ya go
Kereke. Amene. Ke Yena gomangkanna ya rena. Dipoifo tšohle
tša lehu…Gobane O a phela, re a phela le rena.

120 Baroma 8:1, “Ka gona ka go lokafatšwa ka tumelo, re na le
khutšo le Modimo ka Morena wa rena Jesu Kriste.” Re hwetša,
ke a dumela yeo ke Baroma 5, re hwetša. Gomme—gomme Yena
ke tokafatšo ya rena. Modimo o Mo tsošitše ka letšatši la boraro,
go lokafatša tumelo ya rena, gore re a e dumela. Gomme O Mo
tsošitše, go lokafatša tumelo ya rena. O dirile eng nako yeo?
O Mo rometše morago, Molokafatši, gobane tumelo ya rena e
a e dumela. Moya wo Mokgethwa, Kriste, o tla ka go yona,
bakeng sa tokafatšo ya rena, gobane re tsogile go tšwa lehung
go ya Bophelong. Gomme bjale re barwa le barwedi ba Modimo,
re dutše ka go mafelo a Magodimong ka go Kriste Jesu, o re
lokafaditše ka tsogo ya Gagwe.

121 Seo se re fa tokafatšo, go tseba, ka—ka tlhokofalo ya phološo
ya rena ka gare ga rena bjale, bjona Bophelo bja Kriste bo
rethetha ka go rena. Gomme re ka kgona bjang gona go gana
Lentšu? Leo, Yena ke Lentšu le le re fago ne…netefatšo ye.
Moya wo Mokgethwa o gona. Ke eng Wona? E sa le Naledi yela
ya Leboa, Kriste ke Naledi yeo ya Leboa. Gomme Moya wo
Mokgethwa ke tokafatšo yela ye e šupetšago modumedi thwi go
otlologa go Naledi ya Leboa. Thwi.

122 Moya wo Mokgethwa ka mehla o tla šupa go Lentšu. Ge
O šupa go thutotumelo goba kereke ya leina, ga se Moya wo
Mokgethwa. O ka se kgone go dira seo, go šupa go tloga go Lentšu
la Gagwe, mola A hwile go tiišetša Lentšu leo le go dira Lentšu
leo phosithifi. Amene. O hwile gore A kgone go tla, Yenamong,
ka go Lentšu lela. Ke Yena Bophelo bja go phediša bjo bo dirago
Lentšu lela go phela gape. Woo e be e le morero wa Gagwe wa go
hwa, gore A fele a sa kgona go iponagatša Yenamong ka Kereke
ya Gagwe, le go dira Lentšu le lengwe le le lengwe, go kgabola
lebaka le lengwe le le lengwe, go dira feela tlwa ka tsela ye Le
swanetšego go dira.
123 Ke Yena maatla a dikgerekgere. Dikgerekgere tša Kereke,
tšona ke eng? Baapostola, baprofeta, barutiši, go ya pele. Gomme
ke Yena maatla a a šomago seo. Gomme e šongwa ke maatla a a
itšego ao a bitšwago boka…Yena, Yena ke Mollo wo o rakago
go tloša gase. Ke Yena Mollo wo o lego ka kamoreng ya go
kgotletša, gore ge ga—ga gase, le—le Lentšu, le tšhollelwa godimo
ga kamora yela ya go kgotletša, ke Yena Yo a le tukišago. Ke Yena
Yo a le tiišetšago. Ke Yenamaatla a tsogo. Yena keModimo. Yena,
Yena ke Mollo, seo ke se A lego sona.
124 “Ntle le kganetšo,” go boletše wa Pele Timotheo 3:16,
“sephiri se sa bomodimo ke se segolo; gobane Modimo o
bonagaditšwe nameng, a bonwa ke barongwa, a amogelwa
godimo ka Letagong.” O be a le Modimo, a tlile go tšea lefelo la
modiradibe. Ee, mohlomphegi. Gomme ge Yena, Modimo, a Mo
tsošitše le—ka letšatši la boraro, e be e le bakeng sa tokafatšo ya
rena. Ka gona, a phagamišwa ka seatleng se setona sa Bogoši
Godimo, Ke Yena Mmoelanyi, go dira poelano go a rena…
bakeng sa mafokodi a rena, ge re ipolela go Yena, le go hwa
go tšwa go rena; go bea Lentšu la Gagwe morago ka go rena,
tshepišo. Gomme tumelo ya rena e dira Lentšu lela go phela,
gobane Kriste o ka go rena, mophediši go Lentšu.
125 Ke duma bjang gore kereke e kgone go bona seo,
dingangišano tšohle le go katana di tla fela! Yeo e tla ba
Kgorotsheko ya Godimo. Yeo ke Naledi ya Leboa. Haleluya! Ao
ke mafelelo a go katana gohle. Ao ke mafelelo a dipotšišo tšohle.
Ao ke mafelelo a se sengwe le se sengwe. “Modimo o boletše
bjalo,” yeo ke Gomangkanna. Itlemelele wenamong go Yona.
Paulo o rile, “Ga go selo sa bjale, ga go selo sa ka moso, lehu,
bolwetši, tlhobolo, kotsi, ga go selo se ka re aroganyago go tloga
go Yeo.” Re tlemeletšwe go gomangkanna. O rile, “Go phela go
nna ke—ke Kriste, gomme go hwa ke leruo.” Ga go selo gape se
swerego eupša Yeo fao. Yeo ke gomangkanna.
126 Ke Yena Gomangkanna ya rena gobane re na le netefatšo ya
tsogo, gobane O tsogile ka go rena. Re tseba bjang? O a phela.
O dira tlwa mo se A se dirilego ge A be a le mo lefaseng. Ke
Yena Pilara ya Mollo ya go swana, re na le seswantšho sa yona

kua. Ke Yena wa go swana ka Kerekeng. O mo lehono, gomme ka
mmelengwoOdiragatša le go dira tlwa bokaAdirile nako yela.
127 Ge bophelo bja morara legapu bo beilwe ka go lefodi, o ka
se tsoge wa enywa lefodi le lengwe; o ka se kgone, gobane e tla
ba legapu, gobane bophelo ka go wona ke legapu. “Gomme ge a
Ka…Le dula ka go Nna le mantšu a Ka ka go lena, kgopelang
se le se ratago!” Le tla ba le magapu. Amene. Gomangkanna, ke
a tseba ke Therešo. Ke tlemeletše soulo ya ka go yeo, gomme ke
a tseba ke Therešo. Lentšu la Modimo, Yena ke Gomangkanna
ya rena.
128 Bathesalonika ba Bobedi, tema ya 2, re bala seo. “Re tla
ubulelwa godimo le baratwa ba rena, goMo gahlanetšamoyeng.”
Oo, ka mo pelo ya ka e rethethago go Lentšu le lengwe le le
lengwe ka go Puku ya Gagwe, “Amene.” Modimo o rile, “Re tla
ubulelwa godimo ka moyeng, go gahlanetša baratwa ba rena.”
“Amene,” go boletše Lentšu tlase ka pelong ya ka, gobane Lentšu
le ka kua.
129 “Ke utile Lentšu la Gago ka pelong ya ka, Morena, gore ke
se dire sebe kgahlanong le Wena. Ke a tlemeletše godimo ga
menwana ya ka, godimo ga hlogo ya malao a ka. Ka mehla Wena
o pele ga ka. Nka se šuthe.”
130 “Ya, le ge nka sepela go kgabola moedi wa morithi wa
lehu, nka se boife bobe, gobane O Gomangkanna ya ka. Ke tla
theoga go kgabola kua, gomme O tla nkgogela ntle. Ke ya ka
meetseng a go teba a sekepe sa ka, O tla…O sekgwaparetšo sa
ka. Amene. O ka morago ga seširo kua. Ke Wena yo Motee Yo a
tla ntshepedišago go kgabola ledimo. KeWena Yo a tla bagoKua,
kgwaparetšo ya ka ka Letagong, ge ke etla fase go ya go merithi
ya moedi, merithi ya lehu.” Ge ke etla tlase go ya Jorodane, ge
ke swanetše go tshelela mošola, Yena ke Gomangkanna ya ka.
Ke tlemeletšwe go Yo a tsogilego ka lehlakoreng le lengwe, O tla
nkgoga go kgabola meetse a kotsi. “Nka se boife bobe, gobane
O na le nna.” Amene. Anke madimo a tšubutle, bophelo, lehu,
eng kapa eng e lego fao; ga go selo se tla nkaroganyago. Ke
tlemeletšwe Koteng yela.
131 Kota e swere. E swere ka gare ga seširo. E kgwapareditše.
E kgwapareditše go Modimo mošola. O kgwapareditše pelong ya
ka. Moya woMokgethwa ke wona o nkhuduago go ya go tshepišo
yela: “KE NNA!” E sego, “Ke tla ba,” “Ke be ke le,” “Ke tla
ba letšatši le lengwe.” “Ke nna Tsogo le Bophelo,” go boletše
Modimo. “Yo a dumelago ka go Nna, le ge a hwile, go le bjalo
o tla phela. Gomme mang le mang a phelago gomme a dumela go
Nna, a ka se tsoge a hwa.”
132 Nke lehu le dire eng kapa eng le nyakago go e dira, le ka
se tsoge la ntshwenya, gobane ke kgodilwe, ke kgodilwe gore
ebile le ka go bolwetši bjo bo ka ntšeago, goba kolo go tšwa go
sethunya, letšatši le lengwe, e ka no ntšea, ga ke tsebe e tla ba

eng, e dira phapano efe go nna? “Go nna go phela ke Kriste,
gomme go hwa ke leruo.” Oo, nna! Gobane, ke ikemišeditše ke
Mo tseba a dutše mošola go kgabaganya noka ya lehu, mo A
tla nkgogelago ka Bogoneng bja Gagwe letšatši le lengwe. Go
lokafatšwa ka toko ya Gagwe, ye ke amogetšego lehu la Gagwe
godimo ga sefapano, Modimo a dirilwe nama magareng ga rena;
a sa le nama ka go rena, a sa leMoya ka nameng ya rena. Amene.
133 Ke Yena Gomangkanna ya ka. Ke Yena tšohle tša ka. Eng
kapa eng ka ntle ga seo, ga ke tliše selo ka matsogong a ka. Ga
ke tsebe selo gape ntle le Kriste, gomme Yena mmapolwa; ga ke
nyake go kwa selo gape eupša Kriste, gomme Yena mmapolwa.
Pelo ya ka e re “amene” go ye nngwe le ye nngwe ya tshepišo ya
Gagwe. Ke ka baka leo ke tseba Moya wo Mokgethwa wa Gagwe
ke khamphase, O ntlhahlela go Lentšu.
134 Le e tee ya dipono ga se ya ke ya tsoge ya bolela e ka ba eng
go nna eupša ye e lego thwi ka go Lentšu. Oo, moo ke mo ke nago
le netefatšo ya ka, ngwanešu. Bošego bjola ge A mpoditše ka seo,
ke šeditše dipono tšeo. Gomme ke tla bitša šedi ya gago, a pono
yela e kile ya bolela e ka ba eng yeo e lego kgahlanong le Lentšu?
Ga se nke le nako ya tsoga ya foša. Gobaneng? Ke Modimo. Yeo
ke kota ya ka ya go tlemelela.
135 Gomme ke a tseba, mosong wo mongwe, ka ponong, ke bone
baratwa baka go kgabaganya noka mošola. E gona kua. Ke
tlemeletšwe Naga yela ya tshepišo. Ke swanetše go kopana kua
letšatši le lengwe. Ee, ka nnete.
136 Yena ke Gomangkanna ya ka. Yena ke Letšatši la ka. Yena ke
Bophelo bja ka. Yena ke kota ya ka ya go tlemelela, Naledi ya ka
ya Leboa. Yena ke tšohle nka kgonago go nagana go ba, ke Yena
tšeo go nna. Ke Yena Bophelo bja ka.
137 Dikereke tšamaina, go nna…Go se gobatšemaikutlo a lena;
ga ke nyake go dira seo. Eupša Lentšu le bjalo ka tšhoša ya
magalemabedi, le ka se kgone go kgorometša ntle le go sega, le
bona, gagolo ge Le sega ka leswiswing. Hlokomelang, dikereke
tša maina di bjalo ka dinaledi tše dingwe, di šutha le go retologa
ga lefase. Yeo ke nnete. Tsela ye nngwe le ye nngwe lefase le yago,
ba dumelela basadi ba bona go ripa moriri wa bona, go apara
dišothi, le se sengwe le se sengwe gape, e no šutha le Hollywood
le se sengwe le sengwe gape. Eupša, oo, ngwanešu, Leo le no
dula e le Therešo, Lentšu lela la go se šuthišege la Modimo wa
go phela le sa no ba Therešo! Ke Gomangkanna ya ka. Se Le se
bolelago ke Therešo. Anke kereke ya leina e šuthele kae kapa kae
ba nyakago go ya. Ba nyaka go rola Leina la Jesu Kriste dihlora,
ka thaetlele, go tšwa go bona. Eupša, go nna, “Ga go Leina le
lengwe ka tlase ga Legodimo le filwego magareng ga batho, le o
swanetšego go phološwa ka lona.” Go nna, leo ke Lentšu motheo,
ke moo letlapasekhutlo le lego. Ga ke nyake go šutha le kereke
ya leina.

138 Ke na le Khamphase ya ka mo le nna, Moya wo Mokgethwa,
go ntšhupetša thwi go otlologa go Gomangkanna. “Gobane
bobedi magodimo le lefase di tla feta, eupša Mantšu a Ka a ka se
tsoge a feta.” Gomme ke Le utile ka pelong ya ka, gomme Moya
wo Mokgethwa o ntšhupetša thwi go Lona. Ke ikemišeditše go
se tsebe selo gape. Woo ke Gomangkanna ya ka. E no e tlogela e
be ka mokgwa woo. Yeo ke tsela ye ke e nyakago. Oo, nna! Bjale,
ngwanešu, kgaetšedi, diraGomangkanna ya gago ka go Yena. Ee,
mohlomphegi.
139 Ka nakong ya bothata ke bilego le yona mo e sego botelele
go fetile, ke lahlegetšwe ke mosadimogatša, bana, sengwe le se
sengwe. Yo mongwe o rile go nna, o rile, “A o bolokile bodumedi
bja gago?”
140 Ke rile, “Aowa, Bo bolokile nna.” Le a bona? Le a bona, ke
bile le Gomangkanna, go tseba gore letšatši le lengwe ke tla ba
bona gape. Amene. Ke be nka se e kgone ge nkabe ke be ke se ne
Gomangkanna yela. E dirile phapano ka go nna, mo ke bego ke
tlemeletšwe, gobane ke tsebile gore ke tla ba bona gape.
141 Bjale, ka mogau, ke tlemeletšwe go Yena Yo a rilego, “KE
NNA,” e sego “Ke be ke le.” “KE NNA,” ka mehla, mobagona
ka mehla, mots-, motsebatšohle, mokg-, mokgonatšohle,
mohlokamagomo, yo A sego “Ke be ke le.” “KE NNA,” O sa
le tsogo. O sa le Naledi ya Leboa. O sa le se sengwe le se sengwe,
go nna.
142 Moshe o bile le gomangkanna. Ge a kopane le sethokgwa
sela sa go tuka, seo e bile gomangkanna go yena. Ge Joshua—
ge Joshua…
143 Oo, le a tseba, nako ye nngwe ge o tšea gomangkanna,
gomangkanna e tla go iša go digakgamatšo. Yeo ke nnete. Ee.
Digakgamatšo ke se sengwe sa kgonthe, eupša ga se kgone go
hlalošega. Ke digakgamatšo.
144 Ge Joshua a be a eme kua, gomme a bone o be a ne tlhoko!
Modimo o be a mo romile go ya kua mošola go tšea naga yela,
a hwipinye batho bale bohle, gomme—gomme a bee Israele ka
nageng. Gomme letšatši le lengwe, madira a rakelelwa, gomme
ntle ka nageng. Gomme se—se selo sa pele le a tseba, o tsebile o
bile le bona ba hwipintšwe, ge feela a na le bona ba šwahletšwe.
Kafao, ge a dirile, letšatši le be le eya fase. Gomme Joshua o be a
tlemeletšwe go Gomangkanna, Lentšu la Modimo, Mohlodi. O be
a tlemeletšwe gomošomowo a bego a swanetše go o dira. Amene.
145 Nako ye nngwe ga go bose go swanelwa ke go o dira; o
swanetše go gobatša maikutlo, o sege le go rema. Eupša ke
gomangkanna.
146 O be a ne tlhoko. O rile, “Letšatši, o a šišimala, mošola!
Ngwedi, o lekelela thwi fao!” Gomme, lebaka la diiri tše
masomepedinne, o ile a šišimala. Oo, o bolela ka digakgamatšo!

Eupša o be a tlemeletšwe go gomangkanna, le thomo. Ee, ka
nnete, Modimo o be a mo romile.

Johane o be a ne nnete o be a tla bonaLeeba geLe etla godimo
ga Gagwe.

147 Ge ke bone Pilara yela ya Mollo, boka Paulo tseleng go
theogela Damaseko, ke tsebile yeo e be e le Gomangkanna ya
Modimo, go be go etla tsošeletšo ye e bego e eya go swiela dinaga.
Ke tsebile E be e eya go bulamadibogo a go Tla la bobedi ga Jesu
Kriste, gomme ke a e dumela le lehono. Ke Gomangkanna ya
ka, le ge e be e le digakgamatšo. Nnete, e be e le digakgamatšo,
go Pilara ya Mollo go lekelela godimo kua lefaufaung. Gomme
maphephe le se sengwe le se sengwe di tšea seswantšho sa Yona.

148 E be e le digakgamatšo, letšatši le lengwe, ka Matšhe la 15,
goba Mei la 15, ke a dumela…aowa, Matšhe la 15, ngwaga
wo wa go feta. Ge, dikgwedi tše tharo goba tše nne pele,
Bahlomphegi, Ke Nako Mang?, e rile re be re tla ya ntle kua,
“Gomme Barongwa ba šupa ba kopana, gomme go tla morago,
gomme pu—pu Puku ya Mahuto a Šupago e tla bulwa.” Gomme
ke be ke eme thwi kua le Ngwanešu Fred Sothmann, a sa tšwago
go re “amene” kua, ke eme kua kgauswi le yena, gobaneng, ke
ba boditše, “Go be go tla ba lešata le le bego le tla šikinya
naga.” Gomme ke rile, “Le tla ba fao. Ke GO RIALOMORENA.”
E godimo ga ditheipi, ditheipi, ditheipi, go tloga Phoenix tsela
yohle go dikologa. “Ke GORIALOMORENA.”

149 Letšatši le lengwe, ke be ke eme kua, ke topa go tloša
mogomarelakgapana, goba mokolonyane wo monnyane go tloga
maotong a ka, boka ka ge e bile; fao Barongwa bale ba šupago
ba phatlotše go kgabola go tšwa lefaufaung le go šišinya lefelo,
go fihla, maswika, a go imela diponto tše masometlhano goba
masometshela, a kgokologa go theogela patogeng ya thaba. Fao
go be go eme Barongwa ba ba šupago ba eme kua, ba nthomile go
ya morago le go tliša Melaetša ye, gomme ba rile, “Ka o tee ka o
tee” ba tla “kopana le go bolela se se diregilego.” Gomme e dirile
tlwa ka tsela yeo. Gomme ge ba rotogetše Godimo, ka mokgwa
woo, ba ile dimaele tše masometharo godimo kamoyeng; gomme,
ka letšatši la go swana, ba tšere seswantšho sa Yona, saense e
dirile, gomme e ile go dikologa lefase. Ke digakgamatšo, eupša
e be ele Gomangkanna. E ntlemeletše go swinella ka go Jesu
Kriste, go tatetša bophelo bja ka ka go Yena. Ke a tseba e bonetše
go se tlwaelege. Ka mehla e a dira.

150 E bile digakgamatšo go Paulo, go kopana le Jesu tseleng
go ya Damaseko. E bile digakgamatšo ge Modimo a fetola ye
ntsho, pelo ya modiradibe le go e hlatswa go ba ye tšhweu ka
Mading a Gagwe Mong. Ke digakgamatšo. Nnete. A o dumela
go digakgamatšo? Gomme digakgamatšo tšeo, ge e le go ya
ka Lentšu la Modimo, le ka kgona go ba gomangkanna ya

gago. Tshokologo ya Paulo e bile digakgamatšo, gomme ya ba
gomangkanna ya gagwe.
151 Elelwang mo, nako ye nngwe ya go feta, ke be ke dutše le
radiokobatši wa go tšofala, gomme re be re bolela ka lefelong le
lennyane. O rile, “Ngwanešu Branham, ke nyaka go go botšiša
se sengwe.” Gomme o be a le Mobaptist, yenamong. O rile, “A o
dumela go digakgamatšo?”

Ke rile, “Nnete. Kgonthe ke a dira.”
152 O rile, “Ke be nka se bolele se go motho gape eupša wena,” o
rile, “eupša ke—ke a tseba o dumela se.”
153 O rile, “Lebakeng la nako ya kgatelego,” o rile, “ba bile le
otara, go tšwa go naga, go hweletša balwetši sehlare.” Gomme a
re, “Letšatši le lengwe, ke be ke dutše morago ka kgwebong ya
diokobatši.” O rile, “Morwa wa ka o be a letetše bareki.” Gomme
o rile, “Ke bone mo—mo mosadi a etla ka gare.” O rile, “O be
a…O be o kgona go bona o be a eya go ba mme nako yeo.”
Gomme o rile, “Selo se sennyane se be se sa kgone le go ema.
Gomme monnamogatša wa gagwe a apere go šokiša, bobedi bja
bona. Gomme o be a itshamile lehlakoreng la khaontara. Gomme
o ile godimo gomme a kgopela morwa wa ka, o rile, ‘Ke na le
taelotšhomišo mo go tšwa go ngaka.’ O rile, ‘A o ka ntlaletša
yona le go ntumelela ke išemosadimogatšawa ka gae?’ O rile, ‘Ke
lekile go mo dira a eme mothalong wola. E no lebelela go theoga
mokgotha kua,’ o rile, ‘e tla ba diiri tše nne goba tše tlhano.’
Gomme o rile, ‘Ga a kgone go ema bjale, o kgona go bona.’”
154 Gomme moisa yo moswa o rile, “Mohlomphegi, nka—nka se
kgone go dira seo.” O rile, “Ke tla swanela go ba le otara yela
pele,” a re, “gobane nka—nka se kgone go dira seo. E no ba
kgahlanong le molao.” Gomme o rile…
155 Papa wa gagwe o rile o be a dutše kua ka morago a theeditše,
go bona se mošemane a se boletšego. Gomme o rile, “Motsotso
feela, morwa. Ke eng yeo?”
156 Gomme o rile o sepeletše godimo kua. Gomme mokgalabje,
Mokriste wa kgonthe, mokgethwa wa kgonthe wa mokgalabje, o
rile, “Ke eng yona, ngwanešu wa go loka?”
157 Gomme o rile, “Mohlomphegi,” o rile, “Ke nna…
mosadimogatša wa ka, o no ba komana go—go—go belega.” O
rile, “Ke—ke nna…ke na le otara go tšwa go ngaka mo; sehlare
tsoko, o swanetše go se hwetša gonabjale.” Gomme o rile, “Ke—
ke mo tšeetše tlase go ema ka kamoreng kua.” Gomme o rile,
“Ke—ke…Lebelela mothalo wo,” o rile, “Ke a belaela ge eba ke
tla tsena ka gare, morago ga sekgalela se.” O rile, “Ke no makala
ge—ge eba o ka kgona go ntlaletša ye?” O rile, “Ke tla—ke tla
ema tlase kua; ke tla—ke tla go hweletša tšhelete, otara ye naga
e e lefago.”

158 “Gobaneng,” o rile, “kgonthe, mohlomphegi, ke tla go
hweletša yona.” Gomme o nno bea otara fase, a ya morago. O
rile mošemane wa gagwe o ile morago le go thoma go letela yo
mongwe gape.
159 O rile, “Mohumagadi yo monnyane o šeditše ntle, makga a
mabedi goba amararo. O be a nno ema fale, le mphufutšo godimo
ga sefahlego sa gagwe, go tseba o be a babja kudu. Gomme
ngwanešu a eme fale ka matsogo a gagwe go mo dikologa, o a
tseba, a re, ‘E no kgotlelela, hani, bjale boteletšana gannyane
feela.’ O rile, ‘Radiokobatši wa go loka o ya go re hweletša
sehlare tsoko.’”
160 O rile, “Ke lokišitše sehlare ka pela ka mo ke bego ke
kgona, le go tlatša taelotšhomišo ya ka.” Gomme o rile, “Ge ke
thomile go se neela ka seatleng sa gagwe,” o rile, “Ngwanešu
Branham, ke lebeletše gomme ke be ke se bea ka seatleng
sa mabadi a dipekere.” O rile, “Ke bone meetlwa godimo ga
dintšhi tša Gagwe.” O rile, “Ke tswaletše mahlo a ka, gomme
ka lebelela morago.” O rile, “Ke lemogile thwi nako yeo, bontši
bjo ke bo diretšego ‘bonnyane bja ba bannyane ba ba Ka,’ bo
diretšwe Nna.”
161 O rile, “A o dumela seo?”

Ke rile, “Ka pelo yohle ya ka, ngaka, ke dumela lentšu le
lengwe le le lengwe la sona.”
162 Ke eng? O rile, “Ge e sa le go tloga nako yeo, Kriste o bile go
fetišiša go nna. Gobaneng, go direng sela go mosadi yola,” o rile,
“e bile digakgamatšo. Ga go pelaelo eupša se motho feela a ka
se dumele seo, eupša,” o rile, “Ke naganne, go no go botša yona,
gobane ke a tseba o bile le wonamaitemogelo.”

Ke rile, “Ee, mohlomphegi. Yeo ke nnete,” ke boletše.
163 Ke a elelwa, ge, Mokgethwa Martin, ke be ke bala ka yena.
Ge a be a sa no ba mo—mo mošemane, o ile a bitšwa ke Modimo.
Batho ba gabo e be e le bahetene. Gomme tatagwe e be—e be
e le mohuta wa, oo, ga ke tsebe, ke a nagana monna wa sešole,
gomme—gomme go lokile go bašemane ba bona go ba latela. O
rile…letšatši le lengwe ge a eya go kgabola toropokgolo kua. Ke
a lebala e be e le kae bjale. Gomme ke a nagana o be a le monna
wa Mofora. Gomme o rile o be a eya go kgabola monga; go be go
le mokgalabje a robetše fao, a gatsela go iša lehung, boso bja go
tonya kudu. Gomme batho ba be ba feta kgauswi, ba be ba sa
mo fe selo. Gomme o rile o eme. Gomme batho ka go felela ba
be ba ipolela go ba badumedi, gomme ba be ba eye go kgabola,
ba tlogetše mokgalabje a robetše fao. Gomme o be a kgopela se
sengwe go ipotoka ka go sona, a re o be a gatsela go iša lehung.
164 Gomme Mokgethwa Martin o ya godimo kua, pele ga
tshokologo ya gagwe, bjale, o tšere jase ya gagwe mong, go beng
lesole, gomme a e ripa seripa tše pedi gomme a potokamokgopedi
wa go tšofala ka go yona ka mokgwa woo, a bea se sengwe go mo

dikologa. Batho ba mo segile, ba rile, “Lesole la go lebega go
segiša, le apere seripa sa jase.” Le a bona, e go dira o dire dilo tša
go se tlwaelege. Go be go le se sengwe ka go yena, gore o dumetše
gore go be go le Modimo.
165 Bošegong bjoo, morago ga ge a tlogile gomme a robetše
lebakana le lennyane, o phafogile. Yo mongwe o mo tsošitše,
gomme a lebelela. Moo kgauswi le malao a gagwe go be go eme,
gomme fao go be go eme Jesu a potokilwe ka go seripa se sengwe
sela sa jase. Ao e bile mathomo aMokgethwaMartin.
166 E be e le eng? O bile le gomangkanna, gore Lentšu la Modimo
ke therešo. “Se o se dirago go ba bannyane ba ba Ka, o se dira go
Nna.” Ngwanešu, ke tlemeletšwe go Gomangkanna yela. Gomme
ke a tseba gore yomongwe le yomongwewa lena…
167 Go na le go ba le pitšo ya aletara, mosong wo, ke nagana
ke tla rata go ba le pitšo ya boikgafo. A re ikgefeleng renabeng
go Gomangkanna ye. A le a dumela Lentšu ke gomangkanna ya
Modimo? [Phuthego e re, “Amene.”—Mor.] A le a dumela O a
swana lehono gore O be a le kamehla? [“Amene.”]
168 Go ne badiredi ka mo, a le ka se rate go gafela maphelo a
lena, go no, go no tšea Gomangkanna? Re nyaka eng lehono?
Re nyaka eng ka karata ya kopanelo goba ditshwanelego? Re
nyaka Jesu Kriste. Ga se ra tlemelelwa go karata ya kopanelo.
Re tlemeletšwe go Lentšu la Modimo, “Jesu Kriste wa go swana
maabane, lehono, le go ya go ile.” A le dumela seo? [Badiredi ba
re, “Amene.”—Mor.]
169 A re nong go ema ka maoto a rena bjale gomme re gafela
maphelo a rena godimo. Ke nyaka bja ka, le nna. Ke itlema
nnamong, ka boswa. Ke hlodišiša tlemo ya ka, lehuto le tlemilwe.
Ke hlodišiša gomangkanna ya ka. “Morena, ge go le e ka ba eng
ka go nna, ntle le Lentšu la Gago, e ntšhetše ntle. Ga ke tseba selo
gape eupša Wena. Ga ke nyake go tseba selo gape eupša Wena.”
Bjale, yomongwe le yomongwe, ka tsela ya gagomong.
170 Ke boletše le lena go kgabola beke. Ke le boditše Therešo.
Modimo o tiišeditše Therešo. O e dirile gape le gape, le gape
mmoetšane. Le a tseba se Gomangkanna e lego sona. Bjale
go lena le nna, mmogo, lena basadi bohle, lena banna bohle,
bašemane, basetsana, eng kapa eng o lego, a re; lena khwaere
yohle, bohle—bohle lena batho godimo mo, kae kapa kae,
mmogo; fase ka lebatong la ka fase, godimo ka bophagamong,
go dikologa maboto, morago ka lefegong; kae kapa kae re lego,
a re tšeeng Jesu, Gomangkanna ya rena, gobane re swanetše go
tla meeding ya morithi wa lehu. Ga ke tsebe se sengwe gape
eupša Yena. Yena ke Gomangkanna ya ka, gobane O tsogile ka
bophelong bja ka gomme ke a tseba Yena ke kgonthe.
171 A re nong go phagamišetša diatla tša rena godimo bjale
gomme re rapele. A re direng tirelo ya rena ya go boikgafo.

172 Morena Jesu, Lentšu la Gagwe le tšwa kgale, Ke mathomo
le mefelelo. Nna bjale, le phuthego ye, ke ikgafa nnamong, ka
boswa, godimo ga phuluphithi ye lehono. Ke kgopelela kereke ye,
Life Tabernacle, bakeng sa boikgafo. Rarolla diphapano tšohle,
anke yohle e ye, tše di ilego e be tše di ilego. Badiredi ba
Ebangedi, yo a tshwenyegilego…gomme a naganne se sengwe se
be se tla direga. O Modimo, re itlemelela renabeng, mosong wo,
go JesuKriste Lentšu; le go ikemišetša go se tsebe selo gape eupša
Kriste, gomme Yena mmapolwa. O Naledi ya Leboa, O Moya wo
Mokgethwa, O Khamphase ya Modimo, etla bjale ka go pelo ye
nngwe le ye nngwe. Gomme re ikgafela renabeng go Wena, ka la
Jesu Kriste Leina. Letago goModimo! Amene.

Go lokile, ngwanešu. 

